
BARCHA YUTUQ HAMDA MARRALARIMIZNING 
MUSTAHKAM ASOSI

TOTUVLIK VA HAMJIHATLIK –

Mamlakat kuch-qudratini, salohiyatini 
belgilaydigan omillar juda ko‘p. Ular orasida 
ta’lim-tarbiya sohasi, shubhasiz, muhim 
o‘rin egallaydi. Chunki har bir xalq, har bir 
millatning kelajagi bugun voyaga yetayotgan 
avlod taqdiri bilan uzviy bog‘liqdir.

Yurtimizda o‘g‘il-qizlarimizning jahon 
andozalariga mos sharoitlarda bilim olishi, 

Iftixor

HAMYURTIMIZ DIYORA KELDIYOROVA PARIJDA O‘TAYOTGAN XXXIII YOZGI OLIMPIYA O‘YINLARINING 
DZYUDO BAHSLARIDA OLTIN MEDALNI QO‘LGA KIRITDI. SHU TARIQA U O‘ZBEKISTON TARIXIDA YOZGI 

OLIMPIYA O‘YINLARIDA CHEMPION BO‘LGAN ILK AYOL SPORTCHIGA AYLANDI.

Ushbu g‘alabadan so‘ng Prezidentimiz 
Shavkat Mirziyoyev Parijda o‘tayotgan 
yozgi Olimpiya o‘yinlarida dzyudo bo‘yicha 
bellashuvlarning 52 kilogrammgacha vazn 
toifasida barcha raqibini yengib, O‘zbekiston 
delegatsiyasi hisobiga birinchi oltin medalni 
keltirgan Diyora Keldiyorova bilan telefon orqali 
muloqot qildi.

Davlatimiz rahbari O‘zbekiston tarixida yozgi 
Olimpiya o‘yinlarida ayollar o‘rtasida birinchi 
marta chempion bo‘lgan sportchi qizni tarixiy 
g‘alaba bilan qizg‘in tabriklab, ota-onasi va 
murabbiylariga minnatdorlik bildirdi.

jismoniy hamda ma’naviy jihatdan yetuk insonlar 
bo‘lib ulg‘ayishini ta’minlash, qobiliyat va 
iqtidorini yuzaga chiqarish, qalbida ona yurtga 
sadoqat hamda fidoyilik tuyg‘ularini shakllantirish 
borasida hayotga tatbiq etilayotgan keng ko‘lamli 
chora-tadbirlar zamirida ham ana shu ezgu 
maqsad mujassam.

Ta’lim tizimini rivojlantirish jarayonida uning 
uzviy qismi sifatida sportning moddiy-texnika 
bazasini mustahkamlash, umumta’lim maktablari 
qoshida, shuningdek, aholi yashash joylarida 
zamonaviy sport majmualari bunyod qilish, ularni 
bugungi kun talabiga mos uskuna va inventarlar 
bilan jihozlash, mazkur inshootlardan samarali 

foydalanishni tashkil etish maqsadida ham keng 
ko‘lamli ishlar amalga oshirilayotir.

Darhaqiqat, bugun ana shunday ezgu 
islohotlarning samaralari mamlakatimiz 
vakillarining xalqaro maydonlarda qo‘lga 
kiritayotgan natijalarida o‘z ifodasini topmoqda.

Diyora Keld iyorovaning Ol impiya 
o‘yinlaridagi muvaffaqiyati ham keyingi yillarda 
mamlakatimizda sportni, xususan, uning 
olimpiya turlarini rivojlantirishga berilayotgan 
e’tibor samarasi, xotin-qizlarning jismoniy tarbiya 
bilan shug‘ullanishlari va o‘z iqtidorini ro‘yobga 
chiqarish uchun yaratilgan shart-
sharoitlar mevasidir. 2

Aziz va qadrli vatandoshlar!
Avvalo, sizlarni, butun O‘zbekiston xalqini Xalqlar 

do‘stligi kuni bilan chin qalbimdan samimiy tabriklayman.
Biz Yangi O‘zbekistonni barpo etish maqsadida 

boshlagan islohotlarimiz jarayonida jamiyatimizda 
millatlararo totuvlik va bag‘rikenglik muhitini yanada 
mustahkamlashni eng ustuvor vazifalarimizdan biri etib 
belgiladik.

Dunyoda Xalqaro do‘stlik kuni deb qabul qilingan 
30-iyul sanasini mamlakatimizda Xalqlar do‘stligi kuni 
deb e’lon qilganimiz va o‘ziga xos bayram sifatida keng 
nishonlashni an’anaga aylantirganimiz ham shundan 
dalolat beradi.

Dunyo miqyosida bag‘rikeng yurt sifatida e’tirof 
etiladigan jonajon Vatanimizda bugungi kunda 130 dan 
ortiq millat va elat hamda 16 ta diniy konfessiya vakillari 
tinch-totuv, ahil-inoq, hamjihat bo‘lib yashamoqda. 157 ta 
milliy madaniy markaz va 38 ta do‘stlik jamiyati faoliyat 
ko‘rsatmoqda.

Mamlakatimizdagi ta’lim muassasalarida o‘quv-
tarbiya jarayonlari o‘zbek, qoraqalpoq, rus, tojik, qozoq, 
qirg‘iz va turkman tillarida olib borilmoqda, qardosh tilli 
maktablarda o‘qiyotgan farzandlarimiz davlat hisobidan 
darslik va badiiy adabiyotlar bilan ta’minlanmoqda.

Qoraqalpog‘iston Respublikasi hamda viloyatlarda 
tashkil etilgan “Do‘stlik uylari” faoliyati har taraflama 
qo‘llab-quvvatlanmoqda. Xususan, Oliy Majlis huzuridagi 
jamoat fondi tomonidan ushbu maqsadlar uchun zarur 
mablag‘lar yo‘naltirilmoqda, turli subsidiya va grantlar 
ajratilmoqda.

Milliy madaniy markazlarning moddiy-texnik bazasini 
yaxshilash maqsadida ular davlat tomonidan zamonaviy 
texnik uskunalar, musiqiy asboblar, mebel jihozlari, milliy 
liboslar bilan ta’minlandi.

Milliy madaniy markazlar faoliyati uchun eng ko‘rkam 
binolar ajratib berildi. Bu maskanlarda muntazam 
ravishda umummilliy bayramlar, festivallar, konsert va 
uchrashuvlar, taniqli madaniyat arboblarining chiqishlari, 
seminar va konferensiyalar o‘tkazilmoqda.

“O‘zbekiston – umumiy uyimiz” degan ezgu g‘oya 
barcha milliy madaniy markazlarning shioriga aylangani 
diqqatga sazovor.

Bu jamiyatimizda hukm surayotgan millatlararo totuvlik 
va bag‘rikenglik muhiti, tinchlik va osoyishtalikning amaliy 
ifodasidir.

O‘tgan yillar mobaynida yurtimizda Xalqlar do‘stligi 
festivallari doirasida o‘tkazilgan davra suhbatlari, ijodiy 
muloqotlar, turli millat vakillarining kitob ko‘rgazmalari, 
fotoko‘rgazmalar, xalqaro konferensiya va boshqa 
madaniy-ma’rifiy tadbirlar millatlar va elatlar o‘rtasidagi 
do‘stlik aloqalarining mustahkamlanishida yana bir 
muhim bosqich bo‘ldi.

Chet ellarda istiqomat qilayotgan vatandoshlarimiz 
bilan aloqalar mustahkamlanib bormoqda.

“2022 – 2026-yillarda Yangi O‘zbekistonni rivojlantirish 
strategiyasi to‘g‘risida”gi Farmonda milliy madaniy 

O‘ZBEKISTON XALQIGA
BAYRAM TABRIGI

30-iyul – Xalqlar do‘stligi kuni

Shu bois BMT Bosh Assambleyasining qaroriga muvofiq 30-iyul – butun dunyoda Xalqaro do‘stlik 
kuni sifatida nishonlanadi. Prezidentimiz tashabbusi bilan O‘zbekistonda ham ushbu sana “Xalqlar 
do‘stligi kuni” deb belgilangan va har yili umumxalq bayrami o‘laroq ko‘tarinki ruhda o‘tkazib 
kelinmoqda.

Darhaqiqat, mamlakatimizda jamiyatning turli qatlami va tuzilmalari o‘rtasidagi hamjihatlik, 
bag‘rikenglik, millatlararo totuvlik va do‘stlikni mustahkamlashga eng katta boylik, barcha yutuq va 
marralarimizning mustahkam asosi sifatida e’tibor qaratilmoqda.

Prezidentimiz Shavkat Mirziyoyevning qat’iy siyosiy irodasi va oqilona tashqi siyosati tufayli dunyo 
mamlakatlari, xususan, qo‘shni davlatlar bilan aloqalar butunlay yangi bosqichga ko‘tarildi. Markaziy 
Osiyoda samimiy do‘stlik, ishonchga asoslangan hamkorlik muhiti yaratildi. Bu esa Vatanimizda 
mushtarak maqsad yo‘lida birlashgan turli millat va elat vakillarining orzu-maqsadlarini ro‘yobga 
chiqarib, baxtli, farovon yashashida muhim o‘rin tutmoqda.

markazlarni davlat tomonidan qo‘llab-quvvatlash tizimini 
yanada takomillashtirish belgilangani ham mazkur 
yo‘nalishdagi ishlarimizning bardavom ekanini ko‘rsatadi.

“Yoshlar va biznesni qo‘llab-quvvatlash yili”da turli 
millat yoshlari uchun qo‘shimcha qulay sharoitlar 
yaratish, ularning fuqarolik burchini his etishi va anglashi, 
vatanparvarlik hissini kuchaytirish, bag‘rikenglikka 
asoslangan millatlararo muloqot madaniyatini oshirish 
kabi xayrli ishlar olib borilmoqda.

Shu o‘rinda ta’kidlash lozimki, so‘nggi yetti yilda 
O‘zbekistonning ichki va tashqi siyosatida ulkan 
o‘zgarishlar ro‘y bermoqda. Buni jahon hamjamiyati, 
xalqaro ekspertlar, taniqli davlat va siyosat arboblari ham 
e’tirof etmoqda.

Markaziy Osiyo mintaqasidagi qo‘shni davlatlar bilan 
do‘stona aloqalar qayta tiklangani, azaliy rishtalar yangicha 
mazmunda davom ettirilayotgani xalqimizning xohish va 
istaklari, orzu-intilishlarini yaqqol ifoda etmoqda.

Muhtaram do‘stlar!
Hech kimga sir emas, bugun dunyoda beqaror vaziyat 

hukm surmoqda. Xalqaro maydonda davlatlarning 
bir-bir iga o‘zaro ishonchi susayib bormoqda. 
Bunday murakkab sharoitda hayotning o‘zi bizdan 
mamlakatimizda hukm surayotgan o‘zaro hurmat, 
mehr-oqibat, totuvlik va birdamlik muhitini yanada 
mustahkamlash, yoshlarni buzg‘unchi yot g‘oya 
va oqimlar, tashqi ta’sirlardan asrashga qaratilgan 
ishlarimizni yangi bosqichga ko‘tarishni talab etmoqda.

Ko‘p millatli va ko‘pmadaniyatli jamiyatni oqilona 
boshqarish sohasida O‘zbekiston muhim tajriba to‘pladi. 
Bizning bu boradagi faoliyatimiz dunyo miqyosida katta 
qiziqish uyg‘otmoqda.

Biz bundan buyon ham nodavlat tashkilotlarning 
rolini kuchaytirish, ularning huquqlarini kafolatlash orqali 
fuqarolik jamiyati institutlarini rivojlantirishga, millati, 
tili, dini va ijtimoiy kelib chiqishidan qat’i nazar, har bir 
fuqaroning vijdon erkinligini ta’minlashga alohida e’tibor 
qaratamiz. Mamlakatimizda millatlar va konfessiyalar 
o‘rtasidagi totuvlik va hamjihatlikni mustahkamlash 
siyosatini izchil davom ettiramiz.

Bu oliyjanob maqsad yo‘lida yurtimiz bo‘ylab bir hafta 
davomida o‘tkaziladigan Do‘stlik festivallari xalqimizni 
yanada birlashtiradi, mintaqamizdagi tinchlik va 
osoyishtalik, millatlararo hamjihatlik va diniy bag‘rikenglik 
muhitini yanada mustahkamlashga xizmat qiladi, deb 
ishonaman.

Aziz yurtdoshlar!
Fursatdan foydalanib sizlarni, butun xalqimizni 

Xalqlar do‘stligi kuni bilan yana bir bor chin ko‘ngildan 
muborakbod etaman.

Jonajon Vatanimizda doimo tinchlik-osoyishtalik va 
farovonlik hukm sursin, ko‘p millatli O‘zbekiston xalqiga 
hamisha baxtu saodat yor bo‘lsin!

Shavkat MIRZIYOYEV, 
O‘zbekiston Respublikasi Prezidenti

Unda davlat rahbarining 
jor iy  y i l  7-mar t  kun i 
X a l q a r o  x o t i n - q i z l a r 
kuni munosabati bilan 
o ‘ t k a z i l g a n  t a d b i r d a 
so‘zlagan nutqi davomida 
ayollarni qo‘llab-quvvatlash 
bo ‘y i cha  be lg i langan 
ustuvor vazifalar i jrosi 
muhokama markazida 
bo‘ldi.

Majlisni komissiya raisi, 
Oliy Majlis Senati Raisi 
Tanzila Norboyeva olib 
bordi.

S e n a t  R a i s i 
mamlakatimizda xotin-
qizlarni har tomonlama 
qo‘llab-quvvatlash, faolligini 
osh i r i sh ,  u la r  uchun 
zarur shart-sharoitlarni 
yaratish bo‘yicha amalga 

Unda Oliy Majlis Senati Raisi, Odam savdosiga 
qarshi kurashish va munosib mehnat masalalari 
bo‘yicha milliy komissiya raisi T. Norboyevaning 
konferensiya ishtirokchilariga murojaati o‘qib 
eshittirildi.

Ta’kidlanganidek, oxirgi yillarda mamlakatimizda 
Prezident Shavkat Mirziyoyev boshchiligida barcha 
sohada, avvalo, inson huquqlari va erkinliklarini 
ta’minlash yo‘nalishida keng qamrovli islohotlar amalga 
oshirildi. Muhimi, bu yo‘nalishda parlament, hukumat 
va fuqarolik jamiyati institutlarining amaliy hamkorligi 
mutlaqo yangi bosqichga ko‘tarildi.

Buning natijasida turli xavf-xatarlarga, jumladan, 
odam savdosiga qarshi kurashish yo‘nalishida 
sezilarli yutuqlarga erishildi.

Komissiya majlisida

XOTIN-QIZLAR BANDLIGI 
VA TADBIRKORLIGI – 

MUHOKAMA MARKAZIDA

osh i r i layotgan ish lar, 
a y n i q s a ,  b a n d l i g i n i 
ta’minlash va tadbirkorlikka 
k e n g r o q  j a l b  q i l i s h 
yo‘lida muhim choralar 
ko‘rilayotganiga e’tibor 
qaratdi.

So‘nggi  besh yi lda 
u s h b u  y o ‘ n a l i s h d a g i 
h u q u q i y  a s o s l a r n i 
mustahkamlash maqsadida 
esa 80 dan ziyod normativ-
huquqiy hujjatlar qabul 
qilinib, ijroga yo‘naltirildi.

Qayd etilganidek, shu 
singari sa’y-harakatlar 
samarasi o‘laroq xotin-
q i z la rn ing  band l ig in i 
t a ’ m i n l a s h  h a m d a 
tadbirkorl ik faol iyat ini 
qo‘llab-quvvatlash bo‘yicha 
yangicha tizim yo‘lga qo‘yildi.

Yangiyo‘ l  tajr ibasini 
barcha hududda yo‘lga 
qo‘yish maqsadida tuman 
( s h a h a r )  h o k i m i n i n g 
o‘rinbosari – Oila va xotin-
qizlar bo‘l imi boshlig‘ i 
rahbarligida ishchi guruhlar 
tashkil etildi.

Mazkur ishchi guruhlar 
tomonidan joriy yil aprel-
may oylar ida har b i r 
mahalladagi ishsiz xotin-
qizlar bandligini ta’minlash 
masalalari va ularning 
tadbirkorl ikka qiziqishi 
maxsus tuzilgan savolnoma 
asos ida  xonadonbay 
o‘rganildi.

O‘rganish natijalaridan 
kelib chiqqan holda ishsiz 
va daromad topishga 
q a r a t i l g a n  m u a y y a n 
mehnat faol iyati  bi lan 
shug‘ullanish istagidagi 
xo t in -q iz la rn ing  an iq 
manzilli ro‘yxati 
ishlab chiqildi.

Oliy Majlis Senatida Xotin-qizlarning jamiyatdagi 
rolini oshirish, gender tenglik va oila masalalari 
bo‘yicha respublika komissiyasining majlisi bo‘lib 
o‘tdi.

Odam savdosiga qarshi kurashish:

MILLIY VA XALQARO 
TAJRIBA

Kecha Odam savdosiga qarshi kurashish 
va munosib mehnat masalalari bo‘yicha milliy 
komissiya tomonidan Ichki ishlar vazirligi, Xalqaro 
migratsiya tashkilotining O‘zbekistondagi 
vakolatxonasi hamkorligida 30-iyul – Butunjahon 
odam savdosiga qarshi kurashish kuniga hamda 
“Odam savdosiga qarshi kurashda o‘ttiz kunlik 
hamkorlik” oyligi yakuniga bag‘ishlangan “Odam 
savdosiga qarshi kurash: milliy yondashuvlar 
va xalqaro standartlar” mavzuida konferensiya 
o‘tkazildi.

Konferensiya

Barchinoylar afsonasi chinga aylanib,
Alpomishlar bo‘yga yetib kelmoqda yana.
Yuksak-yuksak maqsadlari dilga joylanib,
Eng nurafshon tonglar sari yelmoqda yana.

Kuch olishib ajdodlarning saboqlaridan,
Har o‘g‘il-qiz maydon tomon tushadi bugun.
Azmu shijoati ayon nigohlaridan,
Millat sha’ni, yurt ishonchi, g‘alaba uchun.

Ulug‘ yo‘ldan borar toki silkinib, qalqib,
Bu shonli zafarlar aslo bo‘lmagay unut.
Bayrog‘in mardonavor ko‘tarib xalqim,
O‘zligini ko‘rsatgaydir o‘ziga bek yurt!

Ko‘ngillarni xushnud etib baxt nafasidan,
Borajakdir qutlug‘ yo‘ldan zo‘r manzil sari.
Ko‘tarilsa muzaffarlik shohsupasidan,
Vatanimning mardi maydon Diyoralari...

O‘ZLIGINI KO‘RSATGAYDIR O‘ZIGA BEK YURT!

Xalqimizning “Tinch 
elning bog‘i gullar”, 
degan hikmati zamirida 
chuqur hayotiy haqiqat 
mujassam. Ko‘hna tarix 
shuni isbot etadiki, 
qayerda millatlararo 
totuvlik, xalqlar 
o‘rtasida do‘stlik, 
tinchlik va xotirjamlik 
barqaror bo‘lsa, o‘sha 
yerda taraqqiyot, 
farovonlik, yuksalish 
yuz beradi.

O‘ZBEKISTON SPORTI 
TARIXIDA YANGI SAHIFA

2024-yil 24-iyul, ¹ 148 (8771) Chorshanba Saytimizga o’tish uchun QR-kodini 
telefoningiz orqali skaner qiling.

2024-YIL — YOSHLAR VA BIZNESNI QO`LLAB-QUVVATLASH YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

“HOZIRGI ZAMON VA YANGI O‘ZBEKISTON”

Yangi kitob

O‘zbekiston Respublikasi Prezidenti Shavkat Mirziyoyevning 
“O‘zbekiston” nashriyotida chop etilgan yangi kitobi shunday deb nomlanadi.

O‘zbekistonning bugungi yangi qiyofasi, 
mamlakatimizning jahon taraqqiyotida 
tutgan o‘rni va mavqei, muhim xalqaro 
ijtimoiy-siyosiy jarayonlardagi faol ishtiroki, 
dolzarb masalalar bo‘yicha ilgari surayotgan 
ko‘plab tashabbuslarining mazmun-mohiyati 
ushbu keng qamrovli, fundamental asarda 
chuqur tahlil va dalillar, aniq fikr-mulohazalar 
asosida teran yoritib berilgan.

Muallifning ko‘p yillik ijtimoiy-siyosiy 
qarashlari, voqelikka yangicha va teran 
yondashuvlarining mahsuli bo‘lgan kitob 
quyidagi so‘zlar bilan boshlanadi:

“Tarix sinovlaridan o‘tgan haqiqat 
shuki, o‘zini o‘zgartirishga qodir bo‘lgan, 
vaqtni – imkoniyatga, imkoniyatni 
yutuqqa, yutuqni taraqqiyot poydevoriga 
aylantira olgan xalq – buyuk xalqdir.

Bunday xalq, hech shubhasiz, hayotni 
ham, ijtimoiy muhitni ham o‘zgartira 
oladi, ko‘zlagan murod-maqsadlariga 
albatta erishadi.

Men ana shunday ulug‘ e’tiqod bilan 
yashayotgan xalqqa rahbar bo‘lib, 
odamlarni hayotdan rozi qilish, ularning 
qalbidagi ezgu orzu-umidlarini ro‘yobga 

chiqarish yo‘lida xizmat 
qilishni o‘zim uchun ulkan 
sharaf va mas’uliyat, deb 
bilaman”.

Darhaqiqat, Prezident 
S h a v k a t  M i r z i y o y e v 
serqirra faoliyatining ma’no-
mazmun iga  ay l angan , 
keyingi yetti yil davomida 
m a m l a k a t i m i z d a  o l i b 
b o r i l a y o t g a n  b a r c h a 
islohotlarning markazida 
bo‘ l ib kelayotgan mil l iy 
m u s t a q i l l i g i m i z n i  h a r 
tomonlama mustahkamlash, 
yu r t im izda  t inch l i k  va 
barqarorl ikni ta’minlash, 
odamlarni hayotdan rozi 
qilish, inson qadrini ulug‘lash 
kabi ezgu tushunchalar 
mazkur k i tobning bosh 

g‘oyasi, asosiy leytmotivini tashkil etadi.
Hech shubhasiz, davlatimiz rahbari 

tomon idan  i l ga r i  su r i l gan ,  Yang i 
O‘zbekistonni barpo etish strategiyasining 
tub maqsadi va negizida mujassam bo‘lgan 
g‘oya va intilishlar bugungi kunda mard va 
oliyjanob xalqimizning fidokorona mehnati, 
aql-zakovati bilan real voqelikka aylanib 
bormoqda. Kitobni mutolaa qilish jarayonida 
bu haqiqatni yanada chuqur his etamiz 
va mana shunday tarixiy o‘zgarishlar 
davrida bu ulug‘vor o‘zgarishlarning 
nafaqat guvohi, balki faol ishtirokchisi bo‘lib 
yashayotganimizdan albatta faxrlanamiz.

Jami 6 bobdan iborat k i tobning 
“Insoniyat tanlagan barqaror rivojlanish 
yo‘li” deb nomlangan dastlabki bobida 
muallif o‘quvchi e’tiborini hozirgi zamondagi 
asosiy xavf-xatarlarga qaratadi. Bu 
tahdidlarni keltirib chiqargan omillarni 
atroflicha tahlil etib, ularni bartaraf qilish 
bo‘yicha aniq amaliy yechimlarni taklif etadi.

Asarning “Yangi O‘zbekiston – ijtimoiy 
davlat” deb nomlangan ikkinchi bobi 
mamlakatimizda ijtimoiy sohada amalga 
oshirilayotgan ulkan ishlar va ularning 
natijalari tahliliga bag‘ishlangan. Muallif 
ta’lim, tarbiya, ilm-fan va madaniyat, 

aholini ijtimoiy himoya qilish, xususan, 
kambag‘all ikka qarshi kurashish, 
sog‘liqni saqlash va sport masalalari 
bugungi kunda O‘zbekistonda inson qadrini 
yuksaltirish, uning huquq va erkinliklari, 
hayotiy manfaatlarini ta’minlashga qaratilgan 
muhim islohotlarning ajralmas bir qismiga 
aylanib, aniq samara berayotganini hayotiy 
misollar orqali ko‘rsatib beradi.

“ M e n i n g  e n g  k a t t a  n i y a t i m 
– mamlakatimizda kambag‘allik va 
i s h s i z l i k k a  b u t u n l a y  b a r h a m 
berishdir, – deb yozadi Prezidentimiz. – 
Shunday kunlar kelishiga ishonchim 
komil va buning uchun bor kuch 
va imkoniyat lar imni ,  borl ig‘ imni 
bag‘ishlashga tayyorman”.

Albatta, tar ixan qisqa muddatda 
mamlakatimizda izchil iqtisodiy o‘sishni 
ta’minlash, iqtisodiy rivojlanishga erishish 
asosida xalqimizning turmush darajasi va 
sifatini yaxshilash bo‘yicha ko‘plab ishlar 
amalga oshirildi. Ayniqsa, soliq, bank-moliya 
tizimidagi yangilanishlar, jumladan, valyuta 
bozorining erkinlashtirilgani, naqd pul bilan 
bog‘liq muammolarning bartaraf etilgani, 
xalqaro moliya operatsiyalarining jahon 
andozalari asosida amalga oshirilayotgani, 
yangi-yangi innovatsion, yuqori texnologik 
korxonalar barpo etilayotgani, zamonaviy 
kommunikats iya  t i z imlar i ,  raqaml i 
texnologiyalar hayotimizga jadal kirib 
kelayotgani, tadbirkorlik uchun keng yo‘l 
ochilayotganini alohida ta’kidlash o‘rinlidir.

Asarning “Yangi O‘zbekiston: barqaror 
iqtisodiy taraqqiyot” nomli uchinchi 
bobida aynan shu yo‘nalishdagi islohotlarga 
alohida urg‘u berilib, bu borada erishilgan 
natijalar sarhisob qilinadi, yaqin istiqbolda 
qanday iqtisodiy reja va strategik maqsadlar 
oldimizda turgani, ularni amalga oshirish 
uchun nimalar qilish zarurligiga e’tibor 
qaratiladi. Bu masalalar “Makroiqtisodiy 
barqarorlikni ta’minlash”, “Tadbirkorlik 
va kichik biznesni rivojlantirish”, 
“Sanoatni jadal rivojlantirish istiqbollari”, 
“Yangi O‘zbekiston – raqamli iqtisodiyot 
sari”, “Agrar sohani rivojlantirish va oziq-
ovqat xavfsizligini ta’minlash”, “Yangi 

O‘zbekiston: barqaror va yashovchan 
turizm”, “Yashil energetika” – barqaror 
taraqqiyot garovi”, “Kuchli hududlar 
– kuchli O‘zbekiston demakdir” kabi 
mavzular orqali atroflicha ochib beriladi.

Xalqimiz va jahon jamoatchiligi o‘rtasida 
Yangi O‘zbekiston me’mori si fat ida 
e’t irof eti layotgan Prezidentimizning 
ushbu k i tobidagi  “Sayyoramiz va 
Yangi O‘zbekiston ekologik tahdidlar 
qarshisida” deb nomlangan to‘rtinchi 
bob ham diqqatga sazovordir. Muallif 
unda “hozirgi davrda jahon miqyosida 
uchta inqiroz, ya’ni iqlim o‘zgarishi, 
bioxilmaxillikning qisqarishi va atrof-
muhit ifloslanishi, tabiiy resurslarning 
kamayishi  shiddat  bi lan davom 
etayotgani” haqida jiddiy tashvish va 
hayajon b i lan f ik r  yur i tad i ,  jahon 
hamjamiyatini ushbu tahdidlarga qarshi 
birgalikda kurashishga da’vat etadi.

Masalan, suv muammosi O‘zbekiston 
oldida turgan eng dolzarb masalalardan 
biridir. Shavkat Mirziyoyev bu borada mavjud 
vaziyatni tubdan isloh qilish, Yaratganning 
bebaho ne’mati bo‘lgan suv resurslarini 
tejash va ulardan samarali foydalanish 
bo‘yicha ilmiy asoslangan, tizimli chora-
tadbirlarni shu sohani yaqindan biladigan 
yetuk mutaxassis sifatida birma-bir qayd 
etib, transchegaraviy daryolar suvidan 
xalqaro qonunchilik asosida foydalanish, 
bu borada qo‘shni davlatlar bilan hamkorlik 
masalasiga alohida to‘xtalib o‘tadi.

Mazkur bobdan o‘rin olgan “Orol fojiasi 
– umumbashariy fojia”, “Maqsadimiz 
– aholining qulay ekologik muhitda 
yashash huquqini ta’minlash”, “Yashil 
makon” umummilliy loyihasi – ekologik 
vaziyatni barqarorlashtirish garovi”, 
“Iqlim muammolari – barqaror rivojlanish 
yo‘lidagi eng katta tahdid” singari 
mavzular tahlil qilingan muhim fikr va 
mulohazalar sog‘lom fikrli hech bir insonni 
befarq qoldirmaydi.

Ma’lumki, Shavkat Mirziyoyev davlat 
rahbari sifatida ish boshlagan ilk kunlardan 
boshlab “Xalq davlat idoralariga emas, 
davlat idoralari xalqimizga xizmat 

qilishi kerak”, “Xalq bizdan rozi bo‘lsa, 
Yaratgan ham bizdan rozi bo‘ladi”, 
degan oliyjanob g‘oya va maqsadlarni ilgari 
surib, O‘zbekistondagi katta-kichik barcha 
rahbarlardan o‘z faoliyatini aynan shu 
mezonlar asosida olib borishni talab etdi. 
O‘tgan yillar davomida mamlakatimizda 
yuz bergan tub o‘zgarish va yangilanishlar, 
yurtdoshlarimiz hayotidagi ijobiy natijalar 
ana shunday xalqparvar siyosat samarasidir.

Asarning “Xalq xizmatidagi davlat – el-
yurt uchun ulug‘ saodat” deb nomlangan 
yana bir muhim bobida sud-huquq tizimida 
amalga oshirilayotgan islohotlar, davlat 
idoralari va mahalliy o‘zini o‘zi boshqarish 
organlari faoliyati, korrupsiyaga qarshi 
kurashish masalalari haqida atroflicha so‘z 
yuritiladi.

Barchamizga ayonki, O‘zbekiston 
R e s p u b l i k a s i n i n g  y a n g i l a n g a n 
Konst i tutsiyasida mamlakat imizning 
tinchliksevarlik va taraqqiyparvarlikka 
asoslangan tashqi siyosati quyidagi eng 
muhim tamoyillar bilan mustahkamlab 
qo‘yilgan:

“O‘zbekistonning tashqi siyosati 
davlatlarning suveren tengligi, kuch 
ishlatmaslik yoki kuch bilan tahdid 
qilmaslik, chegaralarning buzilmasligi, 
davlat larning hududiy yaxl i t l ig i , 
nizolarni tinch yo‘l bilan hal etish, 
boshqa davlatlarning ichki ishlariga 
aralashmaslik prinsiplariga hamda 
xalqaro huquqning umume’t i rof 
etilgan boshqa prinsip va normalariga 
asoslanadi”. 

Ushbu konstitutsiyaviy norma Yangi 
O‘zbekiston siyosatida o‘zining to‘liq 
amaliy ifodasini topmoqda. Bugungi kunda 
respublikamiz dunyoga keng ochilib, 
jahondagi barcha tinchliksevar davlatlar bilan 
teng huquqlilik va o‘zaro manfaat asosida 
do‘stlik va hamkorlik aloqalarini faol olib 
borayotgan mamlakatga aylandi.

Yaqinda yurtimizga tashrif buyurgan 
Birlashgan Millatlar Tashkiloti Bosh kotibi 
janob Antoniu Guterrish haqli ravishda 
e’tirof etganidek, mintaqamizda integratsiya 
jarayonlarini kuchaytirish, “Markaziy Osiyo 

ruhi”ni shakllantirishda Yangi O‘zbekistonning 
o‘rni va ta’siri beqiyosdir. Bugun bu haqiqatni 
dunyo hamjamiyati tan olmoqda.

Kitobning “Yangi O‘zbekiston – xavfsiz 
va tinchliksevar davlat” deb nomlangan 
so‘nggi bobida “Yangi O‘zbekistonning 
mintaqaviy siyosati” va umuman, bugungi 
siyosiy va ijtimoiy qiyofasi qanday bo‘lishi 
kerakligi “Yangi O‘zbekistonning o‘zaro 
ishonch va hamkorlikka asoslangan 
iqtisodiy diplomatiyasi”, “O‘zbekis-
tonning yangi siyosati vektorlari: 
vatandoshlar bilan hamkorlik va 
migrantlarning huquqlarini himoya 
qilish”, “Harbiy-jangovar qudrat va 
yuksak ma’naviy salohiyat – O‘zbekiston 
Qurolli Kuchlarining ikki buyuk tayanchi”, 
qo‘shni Afg‘oniston bilan munosabatlar 
istiqboli “Bizga tinch va barqaror, 
o‘zaro manfaatli sheriklik uchun ochiq 
Afg‘oniston kerak” kabi mavzular tahlili 
orqali batafsil yoritib berilgan.

Xulosa qi l ib aytganda, “Hozirgi 
zamon va Yangi O‘zbekiston” kitobida 
mamlakatimizning bugungi taraqqiyot 
sur’atlari, uning jahon maydonidagi tobora 
ortib borayotgan obro‘-e’tibori va nufuzi, 
olis va yaqin istiqbolga mo‘ljallangan 
maqsad va vazifalari qanday mustahkam 
poydevorga asoslanishi, qanday omillar 
hisobidan ta’minlanayotgani har tomonlama 
chuqur tahlil qilingan. O‘zbekistondagi 
ko‘p qirrali siyosiy-huquqiy, i jt imoiy-
iqtisodiy va ma’naviy-ma’rifiy islohotlarning, 
mamlakatimiz va jahon hamjamiyati 
o‘rtasidagi munosabatlarning biron-
bir yo‘nalishi muallif e’tiboridan chetda 
qolmagan.

Hozirgi zamonning shiddatli va ziddiyatli 
taraqqiyot tamoyillarini murakkab va tahlikali 
davr nuqtayi nazaridan tushunish, bugungi 
tinch va farovon hayotimizning qadriga 
yetish, kelajakka katta ishonch bilan 
qarab, Yangi O‘zbekistonni barpo etish 
jarayonlarida ongli va bunyodkor fuqaro 
sifatida munosib ishtirok etishda, yangi 
vatanparvar avlodni tarbiyalashda ushbu 
asarning ahamiyati beqiyosdir.

O‘zA.

MARKAZIY OSIYOGA QAYTARILGAN ISHONCH
O‘zbekiStOn ReSPublikaSi PRezidenti Shavkat MiRziYOYevning
MintaQada Yangi SiYOSiY Muhit YaRatiShda xizMatlaRi beQiYOS

Mushohada

Yangilanayotgan O‘zbekistonning 
bugungi suratu siyratiga bir so‘z bilan 
ta’rifu tavsif berib bo‘lmaydi. Zotan, 
Prezidentimiz Shavkat Mirziyoyev 
rahnamoligida keyingi yillarda amalga 
oshirilgan islohotlar har bir soha va 
tarmoqni, mamlakatimizning barcha 
hududini qamrab oldiki, hozirgi kunda 
yangilanishlarni bor ko‘lami, mazmun-
mohiyati, ahamiyatiga ko‘ra to‘la tasavvur 
etish, qog‘ozga tushirish juda mushkul.

To ‘ g ‘ r i ,  s h a h a r u  q i s h l o q l a r 
butunlay yangi qiyofa kasb etgani, 
odamlar avvalgidan ko‘ra to‘kisroq, 
farovonroq yashayotgani, erkin nafas 
olayotgani,  ularda ertangi kunga 
ishonch yanada mustahkamlangani, 
mamlakatimizning jahondagi obro‘-e’tibori 
tobora yuksalayotganini har birimiz 
hayotda ko‘rib-bilib turibmiz, o‘zaro 
suhbatlarda, muloqotlarda anglayapmiz. 
Lekin mana shu o‘zgarishlar nafasi, 
betimsol bunyodkorliklar insonlar ongu 
dunyoqarashi, tafakkur tarzi, orzu-
maqsadlarida ham ulkan yuksalishlarga 
poydevor bo‘layotganini bir jumla bilan 
ifodalash qiyin.

Darhaqiqat,  bugun qaysi kasb 
egasi bo‘lishidan qat’i nazar, har bir 
yurtdoshimizda yaratuvchanlik kayfiyati 
uyg‘ongani, el-yurt taqdiriga daxldorlik 
hissi kuchaygani, odamlar Vatanimizning 
har qarich tuprog‘ini muqaddas bilib, 
uni bog‘u bo‘stonga aylantiraman, 
taraqqiyotiga hissa qo‘shaman, degan 
ezgu maqsad bilan yashayotgani, 
mehnat qilayotganining o‘zi ko‘p jihatni 
oydinlashtiradi. 

Ezgu tashabbus va is lohot lar 
samaras in i  o ‘z  hayot i  miso l ida 
ko‘rayotgan yurtdoshlarimiz fikr-mulohaza 
hamda dil so‘zlari bilan “Xalq deydiki...” 
sahifasida tanishasiz.

Markaziy Osiyo mintaqasi chorak asr davomida murakkab bir davrni boshdan kechirdi. Tili, 
dini, urf-odati mushtarak bo‘lgan xalqlarimiz o‘rtasida turli ziddiyatlar, qaltis munosabatlar sun’iy 
ravishda paydo qilindi. Oqibatda chegaralar yopildi, bordi-keldilarga barham berildi, hatto tutash 
hududlarda tog‘lar minalashtirildi. Markaziy Osiyo uchun bir bo‘lgan transchegaraviy daryolar, 
yaylovlardan birgalikda foydalanish masalasi boshi berk ko‘chaga kirib qoldi. Ahvol shu darajaga 
borib yetdiki, do‘st-birodar xalqlar bir-biriga dushman ko‘zi bilan qaray boshladi.

Munosabatlar sovuqlashganidan, avvalo, asrlar 
davomida bir daryodan suv ichgan, bir tandirdan non 
yegan, quda-anda, og‘a-ini bo‘lib birga yashab kelgan 
oddiy xalq mislsiz jabr ko‘rdi. Eng ayanchlisi, bu davr 
juda uzoq davom etdi. Katta avlod vakillari bunday 
razolatga chidolmay, dunyodan ko‘zi ochiq ketdi.

Xalqimiz “Bir kun janjal bo‘lgan uydan qirq kun 
xayr-baraka ko‘tariladi”, deb bejiz aytmagan. Zero, 
Markaziy Osiyo xalqlari uchun alohida taraqqiyot, 
alohida xavfsizlik, alohida havo, alohida suv yo‘q. Bu 
mamlakatlarni Yaratganning o‘zi bir-biriga chambarchas 
bog‘lab qo‘ygan. Shu bois O‘zbekiston Prezidenti 
Shavkat Mirziyoyev davlat boshqaruviga kelgan 
kundan boshlab Markaziy Osiyo muammolarini, 
murakkabliklarini hal etishga kirishdi.

To‘g‘risini tan olish kerak, o‘shanda ba’zi bir o‘zini 
siyosatchi deb hisoblaydiganlar bu urinishlar xato 
ekanini bir necha bor ta’kidlashgandi. Ularning nazdida 
Markaziy Osiyo mamlakatlari o‘rtasida yuzaga kelgan 
ziddiyatlarni bartaraf etishning mutlaqo iloji yo‘q edi. 
Ming afsuski, bu kaltabin qarashlarga, xomxayollarga 
o‘zimiz ham ko‘nikib, moslashib qolgandik. Qaysi 
tomondan olib qarasak ham, Markaziy Osiyo 
muammolarini yechish imkoniyati yo‘qdek bo‘lib 
tuyulardi. Shaxsan guvoh bo‘lganman. Markaziy 
Osiyo mamlakatlari delegatsiyalari yig‘ilgan tadbirlarda 
bir-birimizga yovqarash qilganmiz. Bir-birimizning 
fikrimizga qarshi chiqqanmiz. Bu vaziyatlarni kuzatish 
juda og‘ir edi.

Prezident Shavkat Mirziyoyev tomonidan har 
qanday shubha-gumonlar, sun’iy to‘siqlarning 

parchalanishi, olib tashlanishi Markaziy Osiyo 
mamlakatlari o‘rtasidagi barqarorlikka asos bo‘ldi.

To‘g‘ri, bunga osonlikcha erishilgani yo‘q. Muzlarni 
eritish uchun qat’iy sa’y-harakatlar talab etildi. Bu 
borada, ayniqsa, O‘zbekiston tomonining tashabbuslari 
hal qiluvchi rol o‘ynadi. Xalqaro hamjamiyatning 
davlatimiz rahbariga bildirgan dastlabki qiziqishi, e’tibori 
va ishonchi ham, avvalo, Markaziy Osiyo borasidagi 
oqilona qadamlari tufayli yuzaga keldi.

O‘zbekiston Markaziy Osiyo bo‘yicha maxsus 
konsepsiyani i lgari surdi. Bu o‘zaro ishonch 
konsepsiyasi edi. Bu bilan Prezidentimiz mintaqaga 
o‘zaro ishonch ruhini qaytarish borasidagi siyosiy 
irodasini namoyon qildi. Natijada jahon siyosat 
maydonida “Bir butun Markaziy Osiyo” degan 
mustahkam, barqaror tushuncha, qarash paydo bo‘ldi.

O‘zbekiston barcha qo‘shni mamlakatlar uchun 
ochildi. Nafaqat ochildi, balki ularga birinchi bo‘lib 
qo‘l uzatdi. Samimiy bag‘riga bosdi. Mehr ulashdi. 
O‘tgan kelishmovchiliklarni unutishga chaqirdi. Tarixiy 
ildizlarimizni, ajdodlarimizdan meros birdamligimiz, 
qadrdonligimiz, qardoshligimiz, qondoshligimizni yana 
bir bor eslatdi.

2017-yilda Prezidentimiz Shavkat Mirziyoyev 
tashabbusi bilan Samarqand shahrida “Markaziy Osiyo: 
yagona tarix va umumiy kelajak, barqaror rivojlanish 
va taraqqiyot yo‘lidagi hamkorlik” mavzuida xalqaro 
konferensiya tashkil qilindi. Davlatimiz rahbari mazkur 
anjumandagi tarixiy nutqida quyidagi savolni o‘rtaga 
tashladi: “Mintaqada vaziyat qanday rivojlanadi? Bu 
yerda qanday kuch ustun keladi – nizo va qarama-
qarshiliklarmi yoki hamkorlik va taraqqiyotmi?” 
Markaziy Osiyo mintaqasidagi haqiqiy ahvoldan kelib 
chiqib o‘rtaga tashlangan ushbu zalvarli savol hammani 
o‘ylashga, xulosa chiqarishga undadi.

Xalqaro anjumanda ishtirok etgan ekspertlar, 
siyosatchilar Markaziy Osiyo mintaqasida tub burilish 
yuz berishini e’tirof etishdi. Bunda O‘zbekiston tomoni 
hal qiluvchi, asosiy va muhim o‘rin tutishini ta’kidlashdi. 
Bu bejiz emas, albatta. O‘tgan davr mobaynida hech 
kim bunday da’vat bilan maydonga chiqmagan edi.

Bugun amalda Markaziy Osiyo mamlakatlari uchun 
yechilmagan muammo deyarli qolmagan. Bu borada 
O‘zbekiston Prezidenti Shavkat Mirziyoyev tomonidan 
asos solingan, ilgari surilgan, muntazam ravishda 
o‘tkazib kelinayotgan Markaziy Osiyo davlatlari 
rahbarlarining Maslahat uchrashuvlari juda muhim o‘rin 
tutmoqda.

Mantiqan olib qaraganda ham bizning o‘rtamizdagi 
masalani kimdir kelib yechib bermaydi. Qadimda 
ajdodlarimiz qurultoy chaqirib, har qanday chigal muammoni 
urush-janjalsiz hal etgan. Orada ma’lum bir muddat bu 
qadriyatlar, an’analar unutilgan, Markaziy Osiyo xalqaro 
hamjamiyat tomonidan urush kelib chiqishi muqarrar bo‘lgan, 
ziddiyatli hududlar sirasiga kiritilgan bo‘lsa-da, O‘zbekiston 
rahbari Shavkat Mirziyoyevning qo‘shni mamlakatlar bilan 
o‘zaro do‘stona munosabatlarga asoslangan oqilona siyosati 
azaliy an’analarimizning tiklanishiga va yuzaga kelgan 
muammolarga hamjihatlikda yechim topilishiga sabab bo‘ldi.

Davlatimiz rahbari BMT Bosh Assambleyasining 
78-sessiyasidagi nutqida ta’kidlaganidek, birgalikdagi 
sa’y-harakatlarimiz tufayli O‘zbekiston barcha 
qo‘shnilari bilan davlat chegaralari, transport 
koridorlari va suvdan foydalanish bo‘yicha 
muammolarni bartaraf etishga muvaffaq bo‘lmoqda. 
...Bizning xalqlarimizni mintaqaviy o‘ziga xoslikni 
anglash tuyg‘usi birlashtirmoqda va bu tuyg‘u 
tobora kuchayib bormoqda. Bizning nafaqat 
tariximiz, balki kelajagimiz, hayotiy muhim 
manfaatlarimiz ham umumiy va mushtarakdir. 
Mintaqaviy hamkorligimizni kengaytirishdan 
boshqa yo‘limiz yo‘q va bo‘lishi ham mumkin emas! 
...Markaziy Osiyoni tinch va gullab yashnayotgan 
hududga aylantirish O‘zbekiston tashqi siyosatida 
bundan buyon ham ustuvor maqsad bo‘lib qoladi.

Markaziy Osiyo mintaqasida erishilgan tinchlik-
barqarorlikni tahlil qilgan xalqaro ekspertlar bu tarixiy 

jarayonlarda O‘zbekiston tomoni ilgari surgan va izchil 
amal qilib kelayotgan o‘zaro ishonch diplomatiyasi 
g‘alaba qozonganini e’tirof etishadi.

Ba’zan o‘ylab qolaman, aslida yaqin qo‘shnilar 
o‘rtasidagi ziddiyatlarga hech qanday tabiiy omillar 
sabab bo‘lolmas ekan. U yer bo‘ladimi, suv bo‘ladimi 
yoki chegaradagi noaniq hududlar bo‘ladimi – 
hammasiga tinch-totuvlikda, do‘st-birodarlikda, qon-
qardoshlikda yechim topsa bo‘lar ekan.

Oradan yillar o‘tadi. Olimlarimiz, mutaxassislarimiz 
Markaziy Osiyoda yuz bergan, qariyb 25 yil davom 
etgan krizis va uning salbiy oqibatlari, mamlakatlar 
iqtisodiyotiga yetkazilgan zarar, xalqlarimiz qalbidagi 
jarohatlarni o‘rganadilar, tahlil qiladilar. Ishonchim 
komil, bu tumanni, bu zulmatni tarqatib yuborgan 
qahramon nomini, albatta, tarixga muhrlashadi.

Bugun O‘zbekiston va uning rahbari Shavkat 
Mirziyoyevning siyosiy irodasi bilan Markaziy Osiyo 
mamlakatlari o‘rtasida ochiqlik, ahillik hukm surmoqda. 
So‘nggi paytlarda tez-tez O‘zbekiston shahar va 
qishloqlarida qo‘shni mamlakat fuqarolari o‘z transport 
vositalarida emin-erkin yurganini uchrataman va bu 
kunlarning qadriga yetish kerak deyman, o‘zimcha. 
O‘tgan kunlardan saboq olib, mintaqamiz davlatlari 
uchun umumiy kelajak barpo etilayotganidan 
quvonaman. Bu borada O‘zbekiston tomoni o‘zining 
tarixiy o‘rnini tiklaganidan, barcha mas’uliyatni o‘z 
zimmasiga olganidan faxrlanaman. O‘zbekiston 
Respublikasi Prezidenti Shavkat Mirziyoyev Markaziy 
Osiyoga o‘zaro ishonch ruhini qaytargan davlat rahbari 
sifatida tarixda qolishiga ishonaman.

Xulosa o‘rnida esa davlatimiz rahbarining quyidagi 
fikrlarini keltirish o‘rinlidir: “Mustahkam tinchlik 
va farovonlikka faqat umumiy intilishlar va 
birgalikdagi harakatlar bilan erishish mumkin. 
Bizga o‘zaro ishonch, birdamlik va hamkorlik ruhi 
har qachongidan ham ko‘proq zarur”.

Rustam XOLMURODOV,
Samarqand davlat universiteti rektori, 
O‘zbekiston Respublikasi fan arbobi,

Oliy Majlis Senati a’zosi.

O‘zbekiston – Ozarbayjon tashqi ishlar vazirliklari o‘rtasida ikki tomonlama munosabatlar shartnoma-huquq bazasini inventarizatsiya qilish va 
takomillashtirish bo‘yicha maslahatlashuvlar o‘tkazildi.

Aytish kerakki, Diyora Keldiyorova 
uchun qur’a juda murakkab tushdi. 

Unga qarshi birinchi bahsda dunyoning 
eng kuchli dzyudochisi, amaldagi Olimpiya 
chempioni, so‘nggi besh yildan beri biror 
raqibga mag‘lub bo‘lmagan yaponiyalik Uta 
Abe tatamiga chiqdi. Murosasiz bahsda 
hamyurtimiz sof g‘alabaga erishdi va 
keyingi bosqichga yo‘l oldi. Diyora bu 
muvaffaqiyati bilan nafaqat Abening besh 
yillik mag‘lubiyatsiz seriyasiga nuqta qo‘ydi, 
balki bu vazn toifasida Parij Olimpiya 
o‘yinlarida eng kuchli sportchi kim ekanini 
amalda isbotladi.

AQSHning bir inchi raqamli 
ommaviy axborot vosi tasi  – 
“Associated Press” hamyurtimiz 
g‘alabasiga bag‘ishlangan maqola 
chop etdi.

“Parij Olimpiya o‘yinlarida 
aka-singil Abelar uchun dzyudo 
bo‘yicha ikkita oltin yo‘q. Xifumi 
g‘alaba qozondi, ammo Uta 
dahshatli mag‘lubiyatga uchradi” 
sar lavhal i  maqolada Diyora 
Keldiyorovaning muvaffaqiyatiga 
yuqori baho berilgan.

“To‘rt karra jahon chempioni, 
besh y i l  davomida mag‘ lub 
bo‘lmagan Uta Abe Parijdagi 
ikkinchi bahsida olt in medal 
sohibasi o‘zbekistonlik Diyora 
Keldiyorovadan hayratlanarli tarzda 
mag‘lub bo‘ldi”, deyiladi maqolada.

Key incha l i k  Aben ing  o ‘z i 
Yaponiya OAVga intervyu berib, “U 
ajoyib texnikani amalga oshirdi. Men 
hech narsa qila olmadim”, dedi.

Qayd etish joizki, aka-singil 
Abelar 2019-yildan beri hech 
qanday musobaqada mag‘lub 
bo‘lmagan. Qolaversa, bu 24 yoshli 
Utaning 2016-yildan beri ikkinchi 
mag‘lubiyati hisoblanadi.

Ya p o n i y a n i n g  “ K y o d o 
News” axborot agentligi ham 
hamyurtimizning tarixiy g‘alabasini 
e’tirof etdi.

“Xifumi Abe dzyudo bo‘yicha 
66 kg. vazn toifasida erkaklar 
o‘rtasida ketma-ket ikkinchi 
Ol impiya o‘y inlar ida ol t in 
medalini qo‘lga kiritdi” sarlavhali 
maqolada uning singlisi Uta Abe 
haqidagi so‘zlari ham keltirilgan.

“Bu men uchun unutilmas holat. 

Ana shunday murakkab 
vaziyatda bu xatarga qarshi 
ku ra sh i sh  t a raqq i ypa rva r 
jamiyatlarning oldida turgan 
do lza rb  vaz i fa la rdan  b i r i 
hisoblanadi. Shu bois keyingi 
yillarda O‘zbekistonda Prezident 
Shavkat Mirziyoyevning qat’iy 
siyosiy irodasi tufayli barcha 
soha qatori, inson huquqlarini 
ta’minlash, xususan, odam 
savdos iga  qa rsh i  ku rash 
yo‘nalishida ham keng qamrovli 
islohotlar amalga oshirilmoqda 
v a  m u a y y a n  n a t i j a l a r g a 
erishilmoqda.

Bu  bo radag i  das t l abk i 
qadamlardan biri sifatida Odam 
savdosiga qarshi kurashish va 
munosib mehnat masalalari 
bo‘yicha milliy komissiya tashkil 
etilib, unga raislik qilish Oliy Majlis 
Senati Raisiga yuklatilganini 
keltirish mumkin.

Shu komiss iya qosh ida 
O d a m  s a v d o s i g a  q a r s h i 

Mamlakatimizda yoshlar siyosati, 
xususan, navqiron avlodning ta’lim-
tarbiya olishi, jamiyatga foydali 
inson bo‘lib yetishishi yo‘lida jahon 
standartlariga uyg‘un amaliy ishlar 
olib borilmoqda. Bu borada joylarda 
Prezident hamda ixtisoslashtirilgan 
maktablar faoliyati yo‘lga qo‘yilgani, 
oliy ta’lim muassasalari huzuridagi 
akademik litseylarda qulay shart-
sharoit lar yarati layotgani ham 
so‘zimizning yaqqol tasdig‘idir.

Qayd qilish joizki, keyingi yillarda 
davlat imiz rahbar i  tomonidan 
akademik litseylarga iqtidorli yoshlarni 
saralab olish tizimiga doir ko‘plab 
ezgu tashabbuslar amalga oshirildi, 
yengillik va shart-sharoitlar taqdim 
etildi. Navqiron avlodning ilm-fanga 
bo‘lgan intilishlarini rag‘batlantirish, 
intellektual va ijodiy salohiyatini 
ro‘yobga chiqarish borasidagi 
islohotlar tizim rivoji uchun poydevor 
o‘laroq xizmat qilmoqda. Xususan, 
akademik l i tseylar  faol iyat in i 
takomillashtirish bo‘yicha bir qancha 
qarorlar imzolangani bu yo‘ldagi tub 
o‘zgarishlarga turtki berdi.

Misol uchun, joriy yil ilk marta 
akademik litseylarda yaxshi bahoga 
o‘qigan, jamoatchil ik ishlarida 

OQIBATLAR BILAN EMAS, UNI KELTIRIB 
CHIQARUVCHI OMILLAR BILAN KURASHILMOQDA
Bugungi kunda dunyo bo‘ylab keng qamrovli chora-

tadbirlar, jadal targ‘ibot-tashviqot ishlari olib borilishiga 
qaramasdan, afsuski, har yili millionlab insonlar 
“zamonaviy qullik”, ya’ni odam savdosining qurboniga 
aylanmoqda. Eng achinarlisi, ular orasida ayollar, keksalar 
va hatto yosh bolalar ham bor. BMT hisobotlariga ko‘ra 
odam savdosi qurbonlarining har uchinchisi – voyaga 
yetmagan bolalar.

kurashish masalalari bo‘yicha 
kichik komissiya tuzilib, unga 
rahbarlik qilish Ichki ishlar vaziriga 
yuklandi. Hokimlar rahbarligida 
hududiy komissiyalar tashkil 
etilgani ham e’tiborga molik.

Bunday mukammal boshqaruv 
t izimi yarati l ishi davlat imiz 
rahbar in ing  bu  masa laga 
ustuvor darajada e’tibor qaratib 
kelayotganidan dalolat beradi.

Alohida aytish joizki, bugungi 
kunda  m i l l i y  va  hudud iy 
komiss iya la rn ing  fao l i ya t i 
hamda ushbu masala bo‘yicha 
Milliy ma’ruzachi institutining 
ta’sis qilinishi har tomonlama, 
muvofiqlashtirilgan va ta’sirchan 
ishlarni ro‘yobga chiqarishda 
muhim ahamiyat kasb etmoqda.

B i r i n c h i  n a v b a t d a , 
inson huquqi har narsadan 
ustunl ig i  tamoyi l i  asos ida 
m i l l i y  q o n u n c h i l i g i m i z n i 
xa lqaro normalar  asos ida 
takomillashtirishga katta e’tibor 
qaratildi.

Oxirgi yillarda sohaga oid 

mi l l iy qonunchi l ik bazasini 
zamon talabidan hamda xalqaro 
normalardan kelib chiqqan holda 
takomillashtirish maqsadida 
40 dan ziyod normativ-huquqiy 
hujjatlar qabul qilindi.

Odam savdosiga oid jinoyatlar 
uchun javobgarlik kuchaytirildi, 
bolalar mehnati va majburiy 
mehnat uchun jinoiy javobgarlik 
belgilandi. Ayni chog‘da “Odam 
savdosiga qarshi kurashish 
to‘g‘risida” Qonun yangi tahrirda 
qabul qilindi. Odam savdosidan 
jabrlangan yoki jabrlangan deb 
taxmin qilinayotgan shaxslarni 
identifikatsiya qilish va qayta 
yo‘naltirish tartibi belgilandi. Bir 
qator xalqaro konvensiyalar 
ratifikatsiya qilindi.

S h u n i n g d e k ,  u s h b u 
yo‘nalishdagi ishlarimizni tizimli 
yo‘lga qo‘yish uchun xalqaro 
hamkor tashkilotlarning taklif va 
tavsiyalariga ham alohida e’tibor 
qaratib kelinmoqda.

Ta’kidlash joizki, yurtimizda 
odam savdosi kabi illatning 
oqibatlari bilan emas, balki ularni 
keltirib chiqaruvchi omillar bilan 
kurashish prinsipiga o‘tilgani, 
ya’ni profilaktika jarayoniga urg‘u 
berilayotgani o‘z samarasini 
bermoqda. Buni nafaqat xalqimiz 
va keng fuqarolik jamiyati, balki 
xalqaro tashkilotlarning e’tiroflarida 
ham ko‘rish qiyin emas.

Milliy komissiya rahbarligida 
mamlakat imizda 30- iyu l  – 
Butunjahon odam savdosiga 
qa rsh i  ku rash i sh  kun iga 
bag‘ishlangan oylik tadbirlarni 
tashkil etish ham an’ana tusiga 
kirgan. Joriy yilda komissiya 
tomonidan tasdiqlangan reja 
asosida shunday oylik yuqori 
saviyada o‘tkazilmoqda.

Targ‘ibot-tashviqot tadbirlari 
davomida aholiga ushbu illatning 
mazmuni, uning tub ildizlari 
xususida batafsil tushuntirishlar 
berilyapti.

Mamlakatimizda parlament, 
davlat organlari va nodavlat 
notijorat tashkilotlar, shuningdek, 
tegishli xalqaro tashkilotlarning 
o‘zaro hamkorl ig ida odam 
savdosiga qarshi kurashish 
borasida olib borilayotgan ishlar, 
ko‘rilayotgan choralar mazmun-
mohiyatini aholiga yetkazish 
orqali odam savdosining oldini 
olish va unga qarshi kurashishga 
jamoatchilik e’tiborini qaratish, 
inson huquq va manfaatlarini 
himoya qilish kun tartibimizdagi 
masala bo‘lib qolaveradi.

Ravshanbek ALIMOV, 
Oliy Majlis Senatining 

Xalqaro munosabatlar, 
tashqi iqtisodiy aloqalar, 
xorijiy investitsiyalar va 

turizm masalalari
qo‘mitasi raisi.

Sana

KELAJAK BUGUNDAN 
BOSHLANADI

faol, iqtidorli bitiruvchilar oltin va 
kumush medallar bilan taqdirlandi. 
Xususan, biz ta’lim berayotgan 
Jahon iqtisodiyoti va diplomatiya 
universiteti akademik litseyining 12 
nafar bitiruvchisi ham oltin, 8 nafari 
esa kumush medalga munosib 
topildi. Bu rag‘bat kelajakda ularni 
o‘z oldiga yanada ulkan maqsadlarni 
qo‘yib olg‘a yurishga ruhlantirishi, 
jamiyat hayotiga daxldorlik hissi bilan 
yashashga undashiga shubha yo‘q.

Yurtimizdagi akademik litsey 
o‘quvchilarining chet tillarini bilish 
darajasi ham yildan-yilga ortib 
bormoqda. Birgina 2023/2024 o‘quv 
yilining o‘zida bitiruvchilarning 90 foizi 
milliy va xalqaro til sertifikatlariga ega 
bo‘lgani buning yaqqol ifodasidir.

Jor iy  y i ln ing 28- iyun kuni 
Prezidentimiz Shavkat Mirziyoyev 
raisligida o‘tgan yoshlar siyosatiga 
bag‘ishlangan videoselektor yig‘ilishi 
hamda yoshlar bilan muloqotida 
ta’lim sohasini rivojlantirishga alohida 
e’tibor qaratilib, dolzarb takliflar ilgari 
surildi. Ular orasida akademik litseylar 
faoliyatini rivojlantirishga ham alohida 
e’tibor qaratilgani tahsinga sazovor. 
Jumladan, yangi o‘quv yil idan 
boshlab oliygohlar qoshidagi jami 73 
ta akademik litseyda tajriba tarzida 
“Xalqaro bakalavriat” va “A-level” 

dasturlari joriy etiladigan bo‘ldi. 
Endilikda ushbu dasturlar asosida 
sertifikat olgan o‘quvchilar o‘sha 
oliygohga imtihonsiz, shartnoma 
asosida qabul qilinishi belgilandi.

Xabaringiz bor,  kelajagimiz 
egalar i  matematika, ingl iz t i l i 
va ilmiy fikrlash bo‘yicha “SAT” 
imtihonini topshirib, ularda 75 
foizdan yuqori natija ko‘rsatgan 
o‘quvchilar chet elning eng nufuzli 
oliygohlariga grant asosida qabul 
qi l inmoqda. Muloqot chog‘ ida 
Yurtboshimizning “Endi bunday 
yoshlarni o‘zimizning oliygohlarga 
ham grantga qabul qilamiz”, degan 
so‘zlar i  kut i lmagan va muhim 
tashabbus bo‘ldi. Bu, albatta, oilasi 
va yaqinlari bag‘rida – o‘z ona 
Vatanida o‘qishni istagan yoshlarga 
qator imkoniyat eshiklarini ochadi.

Xalqimizning “Kelajak bugundan 
boshlanadi”, degan naqli bejiz 
aytilmagan. Yoshlarga yaratilayotgan 
qulay shart-sharoit va imkoniyatlar 
kelajakda ularning o‘z yo‘lini topishi, 
yetuk kadrga aylanishiga xizmat 
qiladi. Bu yo‘lda biz, o‘qituvchi-
murabbiylar ham, albatta, o‘z 
vazifamizga sidqidildan yondashib, 
navqiron avlodning yaxshi ta’lim-
tarbiya olishi, o‘z kasbining ustasi, 
barkamol insonlar bo‘lib kamolga 
yetishida bor kuch va salohiyatimizni 
safarbar etamiz. 

Shahnoza ABDULLAYEVA,
Jahon iqtisodiyoti va 

diplomatiya universiteti 
akademik litseyi o‘qituvchisi.

Dunyodagi globallashuv jarayonida xalqaro va zamonaviy 
standartlarga mos, raqobatbardosh kadrlarni tayyorlash muhim 
ahamiyat kasb etadi. Chunki har bir davlat taraqqiyotida zamonaviy 
bilimlarni puxta o‘zlashtirgan, yangiliklarga chanqoq, intiluvchan va 
mehnatsevar yoshlar muhim o‘ringa ega.

Ta’lim

Chorak finalda Diyoraga qarshi joriy yilgi 
jahon chempionati sovrindori germaniyalik 
Masha Balxaus tatamiga chiqdi. Bellashuvda 
hamyurtimiz raqibidagi uchta shido evaziga 
yarim finalga yo‘l oldi.

Yarim finalda vakil imiz mezbonlar 
dzyudochisi – Yevropa chempioni, ko‘p karra 
qit’a va jahon chempionatlari sovrindori, Tokio 
Olimpiya o‘yinlari kumush medali sohibasi 
Amandin Byusharga qarshi bahs olib bordi. 
Bu bellashuvda ham hamyurtimiz tajribali 
raqibini mag‘lubiyatga uchratdi va oltin medal 
uchun kurashni davom ettirdi.

Finalda unga yana bir kuchli dzyudochi 

–  48 kilogramm vazn toifasida Tokio 
Olimpiya o‘yinlari chempioni, ko‘p karra jahon 
va Yevropa chempionatlari g‘olib hamda 
sovrindori Distriya Krasnichi raqiblik qildi. O‘ta 
murosasiz va tengma-teng kurashlar ostida 
o‘tgan bahsda hamyurtimiz g‘alabaga erishdi. 

Shu tariqa Diyora Keldiyorova yangi 
O‘zbekiston sporti tarixida yangi sahifa 
ochdi. Bu uning faoliyati va O‘zbekiston 
tarixidagi eng muhim g‘alaba sanaladi. Shu 
vaqtgacha o‘zbekistonlik ayol sportchilar 
Olimpiya o‘yinlari finaliga chiqmagandi. Ayol 
sportchilardan faqat Yekaterina Xilko “Pekin 
– 2008”da trampolindan sakrashda bronza 

medalini qo‘lga kiritgan va ayollar orasida 
medal olgan yagona sportchi edi.

Diyora Keldiyorova esa yozgi Olimpiya 
o‘yinlarida oltin medal yutgan ilk ayol sportchi 
sifatida O‘zbekiston tarixidan munosib o‘rin 
egalladi. Bundan tashqari, u O‘zbekiston 
dzyudosi tarixida to‘rt yillikning eng nufuzli 
musobaqasida oltin medalni qo‘lga kiritgan 
ilk sportchi bo‘ldi. Bungacha Samarqand 
dzyudo maktabi tarbiyalanuvchisi bo‘lgan 
Diyora Keldiyorova jahon chempionatlarida 
ikki kumush va bir bronza medalni qo‘lga 
kiritgan, ikki marta Osiyo chempioni va bir 
marta Osiyo o‘yinlari g‘olibi bo‘lgandi.

1

HAMYURTIMIZNING MUVAFFAQIYATI JAHON OMMAVIY AXBOROT VOSITALARI NIGOHIDA
Singlim bugun mag‘lub bo‘ldi va 
bu juda og‘ir kun edi. Men his-
tuyg‘ularimni jilovlay oldim va 
g‘alaba qozondim”, deydi u.

Tatamini ko‘zyoshlar bilan tark 
etgan yapon qizining murabbiyi 
Katsuyuki Masuchi ham vaziyatga 
o‘z munosabatini bildirdi. “52 kg. 
vazn toifasida juda ko‘p yaxshi 
dzyudochilar qatnashadi. Uning 
(Keldiyorova) tezligi bor. Men qiyin 
bahs bo‘lishini bilardim, lekin Uta 
har doimgidek g‘alaba qozonish 
yo‘lini topishini kutgandim”, deydi 
yaponiyalik murabbiy.

“Men Olimpiya o‘yinlari haqida 
juda ko‘p o‘ylaganim va shu kun 
uchun juda ko‘p mehnat qilgan 
b o ‘ l s a m - d a ,  m a g ‘ l u b i y a t g a 
uchraganimdan o‘zimni tinchlantira 
olmadim. Men bir inchi bo‘l ib 
ochko oldim va bahsni tugatishga 
shoshildim”, deydi Uta.

“Olympics.com” sayti “Diyora 
Keldiyorova O‘zbekistonga 
birinchi oltinni olib berdi” 
sarlavhali maqola e’lon qildi.

“O‘zbekistonlik dzyudochi Diyora 
Keldiyorova 52 kilogramm vazn 
toifasida Parijda bo‘lib o‘tayotgan 
Olimpiya o‘yinlarining oltin medalini 
qo‘lga kiritdi. Buning uchun u Tokio 
Olimpiya o‘yinlarining ikki chempioni 
va dzyudo bo‘yicha jahon yulduzlari 
– yaponiyalik Uta Abe va kosovolik 
Distriya Krasnikini mag‘lubiyatga 
uchratdi. O‘zbekistonlik dzyudochiga 
“Parij – 2024” o‘yinlari qur’asi 
shunday murakkab tushdiki , 
bunga havas qilish qiyin edi. Axir u 
birinchi bahsidayoq Tokio Olimpiya 
o‘yinlari chempioni, to‘rt karra jahon 

chempioni va 2019-yildan beri yirik 
turnirlarda mag‘lubiyat alamini totib 
ko‘rmagan sportchi Uta Abe bilan 
uchrashishi kerak edi. Keldiyorova 
yaponiyalik sportchining kuchiga 
to‘g‘ri baho bera oldi. Chunki u 
aynan Abe bilan 2023-yilgi jahon 
chempionatining finalida to‘qnash 
kelgan va g‘alaba yaponiyalik 
mashhur dzyudochiga nasib qilgan 
edi. Birinchi texnikani yaponiyalik 
amalga oshirdi, u bahsning uchinchi 
daqiqasi boshida “vaza-ari” ochkosini 
qo‘lga kiritdi. Biroq jang hisoblagichi 
3 daqiqayu 4 soniyani tugatgan 
bir paytda Keldiyorova mashhur 
raqibini hayratda qoldirdi va yashin 
tezligidagi harakati orqali uni “ippon” 
bilan yengdi. Shu tariqa Keldiyorova 
turnir bo‘ylab oldinga bordi va Uta 
Abening ikkinchi Olimpiya oltin 
medali orzusi orzu bo‘lib qoldi...

Finalda Keldiyorovani yana bir 
Tokio Olimpiya o‘yinlari chempioni 
kutib turardi. Avvalgi o‘yinlarda 
Distriya Krasniki 48 kilogrammgacha 
bo‘lgan vazn toifasida g‘olib chiqqan 
edi... U dzyudo tarixida ikki xil vazn 
toifasida Olimpiya oltinini qo‘lga 
kiritgan birinchi ayol bo‘lishi mumkin 
edi. Ammo Distriyaning bu orzusi 
amalga oshmadi. Finalda ham 
barchasi bitta texnik harakat orqali 
hal bo‘ldi va – Olimpiya o‘yinlarining 
oltini! Bu Diyora Keldiyorovaning 
2024-yilgi o‘yinlardagi o‘ziga xos yo‘li 
bo‘lib, u ikki Olimpiada chempioni 
ustidan g‘alaba qozondi”, deyiladi 
maqolada.

Qirg‘izistonning ingliz ti l ida 
axborot uzatuvchi “AKI press” sayti 
“Dzyudochi Diyora Keldiyorova 

O‘zbekistonga ilk oltin medalni 
taqdim etdi” sarlavhali maqola 
chop etdi.

“O‘zbekistonlik dzyudochi Tokio 
Olimpiya o‘yinlari chempioni ustidan 
g‘alaba qozonib, O‘zbekiston 
hisobiga birinchi medal – oltin 
nishonni qo‘shib qo‘ydi. Qayd 
etish kerakki, bu nafaqat Diyora 
Keldiyorova faoliyatidagi, balki 
O ‘zbek is ton  ta r i x idag i  eng 
muhim g‘alabadir. Chunki shu 
paytgacha birorta o‘zbekistonlik 
ayol sportchi Olimpiya o‘yinlari 
finaliga chiqmagan edi. Bungacha 
Yekaterina Xilko “Pekin – 2008”da 
trampolinda sakrash bo‘yicha 
bronza medalni qo‘lga kiritgan 
yagona ayol sportchi hisoblanardi. 
E n d i  D i y o r a  K e l d i y o r o v a 
O‘zbekistondan yozgi Olimpiya 
o‘yinlarida oltin medalni qo‘lga 
kiritgan birinchi ayol sportchi sifatida 
tarixda o‘z o‘rnini egalladi.

Bundan tashqari, u O‘zbekiston 
dzyudo tarixida Olimpiya oltin 

medalini qo‘lga kiritgan birinchi 
sportchi bo‘ldi”, deyiladi maqolada.

Qatarning ingliz tilida nashr 
e t i lad igan gazetas i  “Qatar 
Tribune” esa “Yaponiyalik 
dzyudo yulduzi Abe qaqshatqich 
mag‘lubiyatdan so‘ng yig‘lab 
yubordi” sarlavhali maqola chop 
etdi. “Abe murabbiyining oldida, 
“Champ de Mars” arenasida deyarli 
oyoqqa turolmay, bir necha daqiqa 
yig‘ladi. Abe ushbu vaznda oltin 
medal uchun asosiy da’vogar 
sanalgandi. Uch yil oldin u va 
uning akasi Xifumi Abe Tokio 
Olimpiya o‘yinlarida oltin medalni 
qo‘lga kiritgan edi. Xifumi Abe 
Parijda erkaklar o‘rtasida 66 kg. 
vazn toifasida ketma-ket ikkinchi 
oltin medalni nishonlagan bo‘lsa, 
ayollar o‘rtasida 52 kg. vaznda 
o‘zbekistonlik Diyora Keldiyorova 
g‘oliblikni qo‘lga kiritdi”, deyiladi 
maqolada.

Fazliddin ABILOV
(“Xalq so‘zi”).

XOTIN-QIZLAR BANDLIGI 
VA TADBIRKORLIGI – 

MUHOKAMA MARKAZIDA
Mazkur manzilli 

r o ‘ y x a t  a s o s i d a 
ishlarni tashkil qilish 

maqsadida “xotin-qizlar.uz” 
platformasida “Xonadonbay” 
moduli ishga tushirildi. Unga 
ishsiz, ishlash istagini bildirgan 
ayollar haqidagi ma’lumotlar 
manzilli kiritildi va pirovardida 
ularning bandligi holatini 
onlayn kuzatish imkoniyati 
yaratildi.

Shu bilan birga, xotin-qizlar 
bandligini ta’minlash, kasb-
hunarga o‘qitish, tadbirkorligini 
qo‘llab-quvvatlash bo‘yicha 
hudud va tarmoqlar kesimida 
rejalar ishlab chiqildi.

Tiklanish va taraqqiyot 
jamg‘armasi resursidan opa-
singi l lar imiz tadbirkor l ig i 
loyihalarini moliyalashtirish 
b o ‘ y i c h a  m a q s a d l i 
ko‘rsatkichlar belgilab olindi.

Belgilangan vazifalar hamda 
maqsadli ko‘rsatkichlarning o‘z 
vaqtida va sifatli bajarilishiga, 
s h u n i n g d e k ,  j o y l a r d a 
aniqlangan muammolarning 
tezkorlik bilan hal etilishiga 
ko‘maklashish maqsadida 
Oliy Majlis Senati a’zolari, 
respublika komissiyasi a’zolari 
hududlarga, mahalliy Kengash 
deputatlari tuman, shahar va 
mahallalarga mas’ul qilindi.

250 ta namunaviy biznes 
loyiha ishlab chiqilib, joylarga 
yetkazildi. “Loyihalar fabrikasi” 
elektron platformasi ishga 
tushirildi, unga Xalq banki, 
“Mikrokreditbank”, Biznesni 

Odam savdosiga qarshi kurashish:

MILLIY VA XALQARO 
TAJRIBA

C h u n o n c h i , 
odam savdos iga 
qarsh i  kurashish 

bo‘yicha milliy qonunchilik 
takomillashtirildi, oxirgi besh 
yilda ushbu yo‘nalishda 40 
ga yaqin normativ-huquqiy 
hujjatlar qabul qilinib, hayotga 
izchi l l ik bi lan tatbiq et ib 
kelinmoqda.

Shu bois konferensiya 
davomida odam savdosiga 
qarshi kurashish borasidagi 
m i l l i y  q o n u n c h i l i k n i 
takomil lashtir ish, huquqni 
muhofaza etuvchi organlarning 
r o l i n i  k u c h a y t i r i s h  v a 
jamoatchilikni xabardor qilish 
bo‘yicha ro‘yobga chiqarilgan 
ishlar ishtirokchilar tomonidan 
alohida e’tirof etildi.

Tadbirda qatnashgan davlat 
organlari, fuqarolik jamiyati 
tashk i lo t la r i ,  eksper t la r, 
shuningdek, xorijiy diplomatik 
korpus vakillari tomonidan 

odam savdos iga  qarsh i 
kurashish yo‘nalishidagi ishlar 
samarador l ig in i  oshir ish, 
xa lqa ro  t a j r i ban i  m i l l i y 
amaliyotga qo‘llash, odam 
savdosiga qarshi kurashish 
b o ‘ y i c h a  i n n o v a t s i o n 
y o n d a s h u v l a r ,  a x b o r o t 
texnologiyalaridan foydalanish, 
qurbonlarn i  an iq lash va 
jablanganlarga yordam berish 
mexanizmlari muhokama etildi.

Konferensiya yakunida 
ish t i rokch i la r  tomonidan 
k o m m y u n i k e  q a b u l 
q i l i nd i .  Ushbu  hu j j a tda 
ishtirokchilarning bildirgan 
tak l i f l a r i  asos ida  odam 
savdosiga qarshi kurashish 
y o ‘ n a l i s h i d a  x a l q a r o 
h a m k o r l i k n i  y a n a d a 
r i v o j l a n t i r i s h ,  s o h a d a 
kelgusidagi ustuvor vazifalar 
bo‘yicha qator tavsiyalar o‘z 
ifodasini topdi.

“Xalq so‘zi”.

rivojlantirish bankining mavjud 
elektron dasturlari integratsiya 
qilindi.

Majlisda xotin-qizlarning 
bandligini ta’minlash bo‘yicha 
ber i lgan topshir iq larn ing 
ijrosi tanqidiy tahlil qilindi. 
Jumladan, ayrim mahallalarda 
aniqlangan ishsiz xot in-
qizlarning bandligini ta’minlash, 
tadbirkorlik faoliyatiga jalb 
qilish bo‘yicha aniq manzilli 
ishlar tashki l  et i lmagani, 
mehnat  migra ts iyas idan 
q a y t g a n l a r n i  i s h g a 
joylashtirishga yetarli e’tibor 
qaratilmagani ko‘rsatib o‘tildi.

Q o l a v e r s a ,  h a r  b i r 
mahal lada k ich ik  ish lab 
chiqarish korxonalari, xizmat 
ko‘rsatish shoxobchalarini 
t a s h k i l  e t i s h  o r q a l i 
m i k r o l o y i h a l a r n i  i s h g a 
tushirish hamda kredit olishga 
imkoniyati bo‘lmagan xotin-
qizlarning bandligini ta’minlash 
masalalariga ahamiyat qaratish 
zarurligi alohida ta’kidlandi. 

Kun tartibidagi masala 
yuzasidan mutasaddi vazirlik va 
idoralar, tijorat banklari, hudud 
rahbarlari axborotlari eshitilib, 
kamchiliklarni bartaraf etish 
choralarini ko‘rish topshirildi.

M a j l i s d a  m u t a s a d d i 
vazirlik va idoralar, hududlar 
tomonidan joriy yilning ikkinchi 
yarmida amalga oshirilishi 
lozim bo‘lgan aniq vazifalar 
belgilab berildi.

“Xalq so‘zi”.

O‘ZBEKISTON SPORTI 
TARIXIDA YANGI SAHIFA

Chunonchi, Tadbirkorlar va ishbilarmonlar 
harakati – O‘zbekiston Liberal-demokratik 
partiyasi Siyosiy kengashining XVII majlisida 

partiyaning bo‘lajak saylovda faol qatnashishi 
lozimligi to‘g‘risida bir ovozdan qaror qabul 
qilindi.

Qayd etilishicha, O‘zLiDeP yaqin kunlarda 
Markaziy saylov komissiyasiga Siyosiy 
kengashning partiyaning saylovda ishtirok 
etishi to‘g‘risidagi qarorini o‘zida aks ettirgan 
murojaatnomasini topshiradi va saylovchilar 
imzolarini yig‘ishga kirishadi.

Shu asosda partiya 2024-yilgi parlament 
saylovlariga o‘zining mutlaqo yangi strategiyasi 
bilan kirib kelishi belgilandi. Saylovlarga tubdan 
yangicha yondashishni ko‘zda tutgan O‘zLiDeP 
strategiya doirasida xalqning ichiga yanada 
faolroq kirib borishni, uyma-uy yurib, 3 milliondan 
ortiq xonadonlarga kirib chiqishni, har bir 
saylovchiga partiya g‘oyalarini yetkazishni, 
ularning taklif-mulohazalarini olishni maqsad qilib 
qo‘ygani alohida ta’kidlab o‘tildi.

Partiya o‘z saylovoldi dasturini ishlab 
chiqishdan oldin xalqimizni qiynayotgan 
muammolarni atroflicha o‘rganishga, odamlarni 
o‘ylantirgan masalalar mohiyatiga yetishga 
harakat qilishi, buning uchun keng qamrovli 
jamoatchilik eshituvlarini tashkil etish hamda 
muammolar yechimi ustida ekspertlar bilan birga 
ishlanishi aytildi.

Yig‘ilishda partiyaning saylovda ishtiroki 
bilan bog‘liq barcha masalani atroflicha 
muvofiqlashtirib boradigan saylovoldi shtabini 
tashkil etish hamda unga partiya faollari bilan 
bir qatorda, zamonaviy saylov texnologiyalari 
va targ‘ibot yo‘nalishida yetuk bilimga ega 
mutaxassislarni jalb qilish bo‘yicha aniq vazifalar 
belgilandi. Shuningdek, partiyaning I Kongressini 
chaqirish va shu munosabat bilan hududiy partiya 
tashkilotlari konferensiyalarini o‘tkazish bo‘yicha 
topshiriqlar berildi.

Ko‘rib chiqilgan masalalar yuzasidan tegishli 
qarorlar qabul qilindi.

* * *
O‘zbekiston “Milliy tiklanish” demokratik 

part iyasi  Markaziy kengashi I j roiya 
qo‘mitasining kengaytirilgan yig‘ilishida oktabr 
oyida bo‘ l ib o‘ tadigan 
saylovlarda partiyaning 
ishtiroki, ushbu muhim 
siyosiy tadbirga tayyorgarlik 
ko‘r ish va uni  yuqor i 
saviyada o‘tkazish bo‘yicha 
ishlab chiqilgan chora-
tadbirlar rejasi, saylov 
shtabini tuzish va samarali 
faol iyat  o l ib bor ishin i 
tashkillashtirish choralarini ko‘rish hamda partiya 
Markaziy kengashining navbatdagi plenumini 
chaqirish bilan bog‘liq masalalar muhokama 
qilindi.

2023-yilda “Milliy tiklanish” demokratik 
part iyasi konsti tutsiyaviy islohotlarning 
tashabbuskorlaridan biri bo‘ldi. Xalqimiz 
xohish-irodasi asosida qabul qilingan Bosh 
qomusda milliy saylov tizimiga ham keng o‘rin 
berildi. Bunday o‘zgarishlar saylov jarayonining 
milliy saylov qonunchiligini umume’tirof etgan 
holda xalqaro saylov mezon va standartlariga 
muvofiq, ochiqlik, oshkoralik, erkinlik va adolat 
prinsiplariga mos ravishda o‘tkazilishini ta’minlab 
beradi, albatta.

Yig‘ilishda qayd etilganidek, pirovard maqsad 
bo‘lajak saylovda eng yuqori natijaga erishish 
va saylovchilar ishonchini qozonishdir. Bu galgi 
saylovlar avvalgi saylovlarga nisbatan kuchli 
raqobat muhitida o‘tadi. Ammo bu yo‘lda salmoqli 
natijalarga erishib, parlament va mahalliy 
Kengashlarda eng ko‘p o‘rinlarni egallash uchun 
yetarlicha tajriba bor.

Shundan kelib chiqib, bo‘lajak muhim siyosiy 
jarayonda munosib qatnashish va berilayotgan 
imkoniyatdan maksimal darajada foydalanish 
“Milliy tiklanish” demokratik partiyasi uchun 
muhim sanaladi.

Yakunda kun tartibidagi barcha masala 
bo‘yicha hamda “Milliy tiklanish” demokratik 
partiyasining navbatdagi plenumini chaqirish 
to‘g‘risida qarorlar qabul qilindi.

* * *
O‘zbekiston “Adolat” sotsial-demokratik 

partiyasi Siyosiy Kengashining navbatdagi XIV 
plenumi bo‘lib o‘tdi.

U n d a 
q a y d 
etilganidek, 
o k t a b r 
oyida bo‘l ib o‘tadigan saylov yangicha 
amaliyot – aralash saylov tizimida har bir 
ovoz uchun keskin kurashlarda kechadi. Bu 
esa yanada qizg‘in sog‘lom raqobat muhitida 
saylovchilarning yuksak ishonchini qozonish, 
“Adolat” SDP tomonidan saylovchilarning orzu-
istaklarini ro‘yobga chiqarishga xizmat qiluvchi 
asoslantirilgan takliflar va tashabbuslarni, ezgu 
g‘oyalarni ilgari surishni talab etadi.

Shu bilan birga, saylov – “Adolat” SDP uchun 
o‘tgan davrdagi faoliyatiga chinakam baho 
beradigan muhim siyosiy jarayon sanaladi hamda 
vakillik organlariga o‘z nomzodlarini ko‘proq 
saylash orqali maqsad va g‘oyalarini samarali 
amalga oshiruvchi, mamlakat siyosiy-huquqiy 
maydonidagi o‘rnini mustahkamlovchi, qisqacha 
aytganda, kelgusidagi muvaffaqiyatlarini 
ta’minlab beruvchi imkoniyat hamdir.

Yerlarni noqonuniy 
egallab olishning oldi 

olinadi
Tadbirkorlar va ishbilarmonlar 

harakati – O‘zbekiston Liberal-
demokratik partiyasi fraksiyasi 
y ig ‘ i l ish ida yer  uchastka lar idan 
samaral i  foydalanish,  sohadagi 
huquqbuzarl iklarning oldini ol ish 
mexanizmlarini takomillashtirishga 
qaratilgan qonun loyihasi muhokama 
qilindi.

Mazkur qonun loyihasi bilan yer 
to‘g‘risidagi qonunchil ik hujjatlari 
talablarini buzganlik bilan bog‘liq 
qilmishlar uchun javobgarlik choralari 
kuchaytirilmoqda. Xususan, Jinoyat, 
Ma’muriy javobgarlik to‘g‘risidagi hamda 
Jinoyat-protsessual kodekslarda yer 
uchastkalarini o‘zboshimchalik bilan 
egallab olish bilan bog‘liq jinoyatlar 
prokuratura organlarining tergoviga 
taalluqli ekani belgilanmoqda.

Shuningdek, Iqtisodiy va Fuqarolik 
protsessual kodekslar i  sudlarda 
o‘zboshimchalik bilan egallangan davlat 
egaligidagi yer uchastkalarini qaytarish 
hamda noqonuniy qurilmalarni buzib 
tashlashga oid ishlarni ko‘rib chiqishning 
alohida tartibini belgilovchi normalar 
bilan to‘ldirilmoqda.

Munozaralar davomida fraksiya 
a’zolari Ravshan Mamutov, Nuriddin 
Sultonov va boshqalar qonun loyihasi 
yuzasidan o‘z f ikr-mulohazalarini 
bildirar ekan, loyihani ikkinchi o‘qishga 
tayyorlash jarayonida fraksiya a’zolari 
tomonidan berilgan takliflar e’tiborga 
ol ingani va hujjat matni yanada 
takomiliga yetkazilganini qayd etdi.

Y i g ‘ i l i s h d a  “ O ‘ z b e k i s t o n 
Respubl ikasining Suv kodeksini 
tasdiqlash to‘g‘risida”gi qonun loyihasi 
ham qizg‘in muhokamaga sabab bo‘ldi.

F r a k s i y a  a ’ z o s i  B a h r o m 
Rahmonaliyev qonun loyihasining 
ahamiyatiga to‘xtalib, loyiha bilan suv 
xo‘jaligida davlat-xususiy sheriklik 
mexanizmlarini joriy qilish shartlari 
be lg i lab  ber i layo tgan i ,  suvdan 
foydalanish uchun ruxsatnoma berish 
shart lar i  soddalasht ir i layotganini 
ta’kidladi. Deputatning qo‘shimcha 
qilishicha, ushbu loyiha bilan suv fondi 
yerlari, jumladan, tabiiy suv manbalari 
hududlari (daryolar, soylar, jilg‘alar, 
ko‘llar, botqoqliklar va buloqlar) Suv 
xo‘jaligi vazirligi va uning hududiy tizim 
tashkilotlarining balansiga o‘tkazilishi 
ham taklif etilyapti.

Muhokamadan so‘ng har ikkala qonun 
loyihasi ham deputatlar tomonidan 
qo‘llab-quvvatlandi.

Yoshlarga oid 
Bitimda qanday 

maqsadlar aks etgan?
O‘zbekiston “Milliy tiklanish” 

demokratik partiyasi fraksiyasi 
yig‘ilishida “Qozog‘iston Respublikasi, 
Qi rg ‘ iz  Respubl ikas i ,  To j ik is ton 
Respubl ikas i ,  Turkmanis ton va 
O‘zbekiston Respublikasi o‘rtasida 
yoshlarga oid siyosatning umumiy 
yo‘nal ishlar i  to‘g‘r is idagi Bit imni 
(Dushanbe, 2023-yi l  14-sentabr) 
ratifikatsiya qilish haqida”gi qonun 
loyihasi muhokama qilindi.

Ushbu qonun loyihasi bilan 2023-yil 
14-sentabrdagi Markaziy Osiyoning 
beshta respublikasi o‘rtasida yoshlarga 
oid siyosatning umumiy yo‘nalishlari 
to‘g‘risidagi Bitimni ratifikatsiya qilish 
belgilanmoqda.

Bitimda yoshlarni Markaziy Osiyo 
davlatlarining ijtimoiy, madaniy, siyosiy, 
ijtimoiy va iqtisodiy hayotiga jalb etish, 
yigit-qizlarning muvaffaqiyatli tarzda 
o‘zini o‘zi namoyon etishi, ijtimoiylashuvi 
va har tomonlama rivojlanishi uchun 
sharoit yaratish, ularning jamiyat 
hayotidagi roli va faolligini oshirish, 
sog‘lom va barkamol yosh avlodni 
tarbiyalashga qaratilgan turli dasturlarni 
ishlab chiqish maqsadlari belgilangan.

Munozaralar davomida deputat 
Umida Rahmonova mazkur qonun 
loyihasining ahamiyatiga to‘xtalib, 

unda nazarda tutilayotgan yangiliklar 
Markaziy Osiyo davlatlarining yoshlar 
siyosati sohasida do‘stlik va sheriklik 
munosabatlarini yanada rivojlantirish 
imkonini berishini hamda mintaqada 
yoshlar o‘rtasidagi yaqin hamkorlikka 
xizmat qilishini qayd etdi.

Deputa t la r  tomon idan  ko ‘ r ib 
chiqilgan navbatdagi hujjat – yer 
uchastkalaridan samarali foydalanish, 
sohadagi huquqbuzarliklarning oldini 
olish mexanizmlarini takomillashtirishga 
qarati lgan qonun loyihasi bo‘ldi. 
Muhokama davomida fraksiya a’zosi 
Bekmirza Eshmurzayev qonun loyihasi 
yuzasidan o‘z fikr-mulohazalarini bildirar 
ekan, loyihadagi “davlat mulkidagi” so‘zi 
nega o‘zgarayotgani sababi bilan qiziqdi. 

Qonunchil ik palatasining Agrar 
va suv xo‘jaligi masalalari qo‘mitasi 
raisi o‘rinbosari Dilorom Imomova bu 
bo‘yicha izoh berarkan, mazkur masala 
ishchi guruh a’zolari bilan birgalikda 
atroflicha ko‘rib chiqilgani va amaldagi 
qonunchilikdan kelib chiqib, ushbu 
o‘zgartirish kiritilganini ma’lum qildi. 

Munozaralardan so‘ng qonun loyihasi 
deputatlar tomonidan qo‘llab-quvvatlandi.

Aholini sug‘urtalash 
tizimi joriy etiladi

O‘zbekiston “Adolat” sotsial-
demokratik partiyasi fraksiyasi 
yig‘ilishida “Davlat ijtimoiy sug‘urtasi 
to‘g‘risida”gi qonun loyihasi atroflicha 
muhokama qilindi.

Taklif etilayotgan loyiha bilan Davlat 
ijtimoiy sug‘urtasi bo‘yicha, jumladan, 
kasall ik – ishchilarning betobligi 

sababl i  mehnatga layoqatsizl igi , 
dekret – ayollarning tug‘uruqqacha 
va tug‘uruqdan keyingi davri uchun 
hamda ishdan bo‘shatish nafaqasi – 
fuqarolarning vaqtincha ishsizligi davrida 
to‘lanadigan nafaqalar turlari belgilab 
qo‘yilmoqda.

Shuningdek, loyihada I j t imoiy 
sug‘urta jamg‘armasi tomonidan 
aholini sug‘urtalash tizimi joriy etilishi 
belgilanyapti. 

Qizg ‘ in  muhokama davomida 
fraksiya a’zosi Oltinoy Mamirovaning 
ta’kidlashicha, qonun loyihasi faoliyat 
tur idan qat ’ i  nazar,  ishlayotgan 
xodimlarga vaqtinchalik mehnatga 
layoqatsizlik nafaqasi, homiladorlik 
va tug‘ish nafaqasi hamda ishdan 
bo‘shatish nafaqasini to‘liq to‘lanishiga, 
ijtimoiy faol aholining kambag‘al oilalar 
toifasiga tushib qolishining oldini olishga 
xizmat qiladi.

Yig‘ilishda, shuningdek, “Davlat 

mudofaa buyurtmasi to‘g‘risida”gi qonun 
loyihasi ham ko‘rib chiqildi.

Mazkur qonun loyihasi bilan davlat 
mudofaa buyurtmasi  sohasidagi 
asosiy tushunchalar, davlat mudofaa 
buyurtmasin ing asosiy maqsadi 
va vazifalari, ushbu sohani davlat 
tomonidan tartibga solish, davlat 
mudofaa buyurtmasini shakllantirish 
va bajarish hamda maxfiylik tartibini 
belgilash nazarda tutilmoqda.

Yig‘ilishda ko‘rib chiqilgan shu va 
boshqa qonun loyihalari deputatlar 
tomonidan qo‘llab-quvvatlandi.

Ishlagan har bir ayolga 
dekret puli berilishi zarur

O‘zbekiston Xalq demokratik 
partiyasi fraksiyasining navbatdagi 
yig‘ilishida “Davlat ijtimoiy sug‘urtasi 
to‘g‘risida”gi qonun loyihasi ko‘rib 
chiqildi.

Ta’kidlanganidek, dekret puli va 
vaqtincha mehnatga layoqatsizlik 
(kasallik) nafaqalari ish beruvchilar 
uchun ortiqcha moliyaviy yuklama 
bo‘lgani sababli ularni xususiy sektorda 
to‘lamaslik holatlari kuzatilmoqda.

O‘rganishlar  nat i jas ida ayr im 
korxonalar bu to‘lovlarni umuman 
to‘lamasligi aniqlangan. Xususan, 25 ta 
korxonadan 15 tasi yoki 60 foizi dekret 
puli yoki kasallik nafaqasini to‘lamagan 
bo‘lsa, 12 ta korxona hech qanday 
nafaqa pulini to‘lamagan.

Fraksiya a’zolari ijtimoiy himoya 
t izimidagi bu kabi muammolarni 
bartaraf etish zarur ekanini ta’kidladi. 
Ularning fikricha, inqirozga uchrayotgan 
korxonalar tomonidan yoki xodimning 

istagisiz ishdan bo‘shatish 
h o l a t l a r i  b o ‘ y i c h a 
ham choralar ko‘ri l ishi 
maqsadga muvofiq.

Vaho lank i ,  Mehnat 
k o d e k s i g a  a s o s a n 
mehnat shartnomasi ish 
beruvchining tashabbusi 
bilan bekor qil inganda 
ish beruvchi tomonidan 
ish haqining bir baravari 

miqdorida ishdan bo‘shatish nafaqasi 
to ‘ lan ish i  be lg i langan.  Shunga 
qaramay moliyaviy inqirozga uchragan 
korxonalar ishdan bo‘shatish nafaqasini 
to‘lolmasligi oqibatida xodimlar boshqa 
ish topguniga qadar daromadsiz 
qolmoqda.

Qonun loyihasida Ijtimoiy sug‘urta 
jamg‘armas i  tomonidan aho l in i 
sug‘ur ta lash t iz imi  jor iy  et i l ishi 
belg i lanmoqda.  Xususan,  inson 
hayoti va faoliyati davomida vaqtincha 
mehnat qobiliyatini yo‘qotganida (o‘zi 
yoki farzandi kasal bo‘lganida, qisqa 
davolanishda, tug‘uruq davrida) yoki 
ishsiz qolganida Ijtimoiy sug‘urta 
jamg‘armasi hisobidan ijtimoiy qo‘llab-
quvvatlanadi.

Loyihada taklif etilayotgan normalar 
fuqarolarning i j t imoiy himoyasini 
kuchaytirishga xizmat qilishi qayd etildi. 
Shundan kelib chiqib, deputatlar qonun 
loyihasini qo‘llab-quvvatladi.

Ekologik ekspertiza va 
atrof-muhit muhofazasiga 

mas’ullik
O‘zbekiston Ekologik partiyasi 

fraksiyasi  y ig‘ i l ishida “Ekologik 
ekspertiza va atrof-muhitga ta’sirni 
baholash to‘g‘risida”gi qonun loyihasi 
ko‘rib chiqildi.

Ta ’ k i d l a n g a n i d e k ,  a m a l d a g i 
“Ekologik ekspertiza to‘g‘risida”gi 
Qonun normalar ida tadb i rkor l ik 
subyektlari davlat ro‘yxatidan o‘tish 
jarayonida, faoliyat turiga muvofiq 
qonunchilikdagi ekologik baholash va 
me’yorlash talablari haqida xabardor 
qilishning huquqiy asoslari mavjud 
emas. Shuningdek, 2030-yilgacha 
b o ‘ l g a n  d a v r d a  O ‘ z b e k i s t o n 
Respub l i kas in ing  A t ro f -muh i tn i 
muhofaza qi l ish konsepsiyasida 
belgi langan ekologik j ihat larning 
davlat syektoral siyosatiga, jumladan, 
rejalar, dasturlar va boshqa strategik 
hujjatlarni strategik ekologik baholash 
mexanizmini joriy etishning huquqiy 
asoslari yaratilmagan.

Shundan kelib chiqib, qonun loyihasi 
bilan ekologik ekspertiza faoliyatida 
qo‘llaniladigan yangi yo‘nalish – ekologik 
normativlar loyihalarini davlat ekologik 
ekspertizasidan, strategik rejalashtirish 
l oy iha la r i n i  s t ra teg i k  eko log i k 
baholashdan o‘tkazish masalalari aniq 
belgilanmoqda.

Yi g ‘ i l i s h d a  d a v l a t  e k o l o g i k 
ekspertizasini o‘tkazish tartibi, davlat 
va jamoat ekologik ekspertizasini 
o‘tkazishda tomonlarning huquq va 
majburiyatlari nazarda tutilayotgani qayd 
etildi.

Fraksiya a’zosi Islom Xushvaqtov 
belgilanayotgan normalar partiya 
maqsadlari va elektorati manfaatlariga 
mos ekanini ta’kidlab, qonun loyihasi 
atrof-muhitni muhofaza qi l ishga, 
ekologik xavfsizlik masalalarida xalqaro 
hamkorlikni yanada rivojlantirishga, 
qonunchi l ik huj jat lar i  o‘r tasidagi 
tafovutlarni bartaraf etishga xizmat 
qilishini qayd etdi.

Savol-javoblardan so‘ng qonun 
loyihasini takomillashtirish bo‘yicha qator 
takliflar berildi.

Kun tartibidagi masalalar atroflicha 
ko‘rib chiqilib, fraksiyaning tegishli qarori 
qabul qilindi.

“Xalq so‘zi”.

XALQCHIL NORMALAR IJTIMOIY HIMOYANI 
KUCHAYTIRISHGA XIZMAT QILADI

Siyosiy partiyalarning Oliy Majlis Qonunchilik palatasidagi 
fraksiyalarining yig‘ilishlari bo‘lib o‘tdi. Ularda quyi 
palataning navbatdagi majlisi kun tartibiga kiritilishi 
rejalashtirilayotgan qator qonun loyihalari deputatlar 
tomonidan atroflicha ko‘rib chiqildi. Muhokamadagi 
masalalar yuzasidan ko‘plab taklif va tavsiyalar ilgari 
surildi hamda ayrim normalardagi noaniqliklar bo‘yicha 
tushuntirishlar so‘raldi.

Fraksiyalarda

Shu bois plenumda “Adolat” SDPning 
saylovda munosib ishtiroki bo‘yicha strategik 
rejalari belgilandi.

Partiyaning 2024 – 2029-yillar uchun 
mo‘ljallangan saylovoldi dasturini tayyorlash 
uchun partiya elektorati, xayrixohlari va aholi 
vakillari bilan uchrashuvlar o‘tkazib, ularning fikr-
takliflarini olish, mavjud muammolarni o‘rganish 
va ular bo‘yicha manzilli yechimlar taklif etish 
yuzasidan chora-tadbirlar ishlab chiqilganligi 
ko‘rsatib o‘tildi.

Shuningdek, soha mutaxassislari bilan 
hamkorlikda saylovoldi dasturini aholining 
turmush darajasini oshirish va ijtimoiy adolatni 
ta’minlashga yo‘naltirish belgilandi.

Ayni chog‘da saylovda munosib ishtirok etish 
uchun partiyaning salohiyati yetarli ekani, galdagi 
bosh vazifa saylov jarayonlarida yaratilgan 
imkoniyatlardan oqilona foydalanish, partiyadan 
deputatlikka munosib nomzodlarni ko‘rsatish 
lozimligi alohida ta’kidlandi. Saylovda ishtirok 
etish yuzasidan tegishli qarorlar qabul qilindi.

Plenum so‘ngida “Adolat” sotsial-demokratik 
partiyasi bo‘lajak saylovlarda muvaffaqiyatli 
qatnashib, g‘olib bo‘lishiga ishonch bildirildi, 
faollar saylovlarda ishtirok etishga chaqirildi.

* * *
O‘zbekiston Xalq demokratik partiyasi 

Markaziy kengashining plenumida partiyaning 
p a r l a m e n t g a 
v a  m a h a l l i y 
K e n g a s h l a r g a 
bo‘l ib o‘tadigan 
saylovda ishtirok 
etishi bilan bog‘liq 
masalalar muhokama qilindi.

Plenumda O‘zXDPning saylovda qatnashishi 
haqida yakdil qaror qabul qilindi. Unga ko‘ra 
Markaziy saylov komissiyasiga joriy yilgi 
parlament quyi palatasi va xalq deputatlari 
Kengash la r iga  say lov  kampan iyas ida 
partiyaning ishtirok etishi bo‘yicha Saylov 
kodeksiga muvofiq ariza topshirilishi qayd 
etildi.

Saylov kampaniyasi  davr ida barcha 
tashkiliy-huquqiy ishlarni qat’iy reja asosida, 
mas’uliyat bilan tashkil etish maqsadida 
partiya markaziy saylov shtabini tuzish haqida 
qaror ham qabul qilindi. Shtabning vazifa va 
vakolatlari belgilandi.

Vi loya t ,  tuman va  shahar  par t i ya 
kengashlarining saylov shtablarini tuzish va 
ularning samarali faoliyat yuritishini tashkil qilish 
bo‘yicha vazifalar belgilab olindi.

Xalq demokratik partiyasi saylovga qizg‘in va 
tizimli tayyorgarlik ko‘rishini, mamlakatimizning 
barcha hududida partiya yetakchilari, faollar va 
ko‘p ming sonli xayrixohlar bilan uchrashuvlar 
o‘tkazib, o‘tgan yillardagi faoliyati tanqidiy tahlil 
qilinishi hamda yangi takliflar olinishi ko‘rsatib 
o‘tildi.

Kampaniyada partiyaning faol va munosib 
ishtirokini ta’minlash maqsadida asosiy 
tadbirlarning kalendar rejasi tasdiqlandi.

Plenumda ko‘rib chiqilgan masalalar va 
qabul qilingan qarorlar haqida O‘zbekiston Xalq 
demokratik partiyasi Markaziy kengashi raisi 
Ulug‘bek Inoyatov bayonot berdi.

Bayonotda, jumladan, xalqimizning ijtimoiy-
siyosiy faolligi va daxldorligi yanada yuksalgan 
sharoitda o‘tadigan saylov kampaniyasida 
yurt imizdagi barcha saylovda munosib 
qatnashib, ulkan tajr iba to‘plagan Xalq 
demokratik partiyasi yuqori natijalar uchun 
intilishi ma’lum qilindi.

* * *
O‘zbekiston Ekologik partiyasining 

navbatdan tashqari plenumida partiyaning 
joriy yilda parlament 
v a  m a h a l l i y 
Kengashlarga bo‘lib 
o‘tadigan saylovda 
i s h t i r o k  e t i s h i 
bilan bog‘liq qator 
tashkiliy masalalar 
ko‘rib chiqildi.

M a ’ l u m 
q i l i n g a n i d e k , 
O ‘ z b e k i s t o n 
E k o l o g i k 
partiyasi bo‘lib o‘tadigan saylovlarda munosib 
qatnashishni va yuksak natijalarni qo‘lga kiritishni 
maqsad qilgan. Partiya tashkil etilganiga endigina 
besh yil to‘lgan bo‘lsa-da, barcha muhim siyosiy 
jarayonlarda faol ishtirok etib, katta tajriba 
to‘plagan. 2019-yilda Oliy Majlis Qonunchilik 
palatasi deputatlari va mahalliy Kengashlar 
deputatlari saylovida partiya birinchi marta 
qatnashib, parlament va mahalliy Kengashlarda 
600 nafardan ortiq o‘zining vakillariga ega 
bo‘lgan edi.

Plenumda O‘zbekiston Ekologik partiyasi 
bo‘lajak saylovlarga katta tayyorgarlik, xalqning va 
keng jamoatchilikning ulkan ishonchi va qo‘llab-
quvvatlovi bilan kirib kelayotgani qayd etildi.

Endil ikda partiya saylovlarda ishtirok 
etishini qo‘llab-quvvatlovchi kamida qirq ming 
saylovchining imzosini to‘plashga kirishish 
arafasida turibdi. Saylov qonunchiligida 
belgilangan miqdorda imzo yig‘ilganidan so‘ng 
o‘rnatilgan tartibda partiyaning saylovda ishtiroki 
yuzasidan Markaziy saylov komissiyasiga 
murojaat qilish bo‘yicha tegishli chora-tadbirlar 
belgilab olindi.

Partiya Markaziy kengashi tomonidan 
markaz iy,  hududiy  va tuman (shahar) 
partiya tashkilotlari qoshida saylov shtablari 
tuziladi.

Plenumda partiyaning hududiy, tuman 
v a  s h a h a r  p a r t i y a  t a s h k i l o t l a r i n i n g 
konferensiyalarini va partiya forumini yuksak 
saviyada o‘tkazish yuzasidan hududiy partiya 
tashkilotlari oldida turgan vazifalar belgilab 
berildi.

“Xalq so‘zi”.

SIYOSIY PARTIYALAR 
SAYLOVDA FAOL 
ISHTIROK ETADI

Ma’lumki, o‘tgan haftada Oliy Majlis Qonunchilik palatasi va xalq deputatlari 
Kengashlari deputatlarining vakolat muddati 2024-yilda tugashini inobatga olib, 
saylovlar joriy yilning 27-oktabrida o‘tkazilishi va saylov kampaniyasi 26-iyuldan 
boshlanishi haqida Markaziy saylov komissiyasining qarori qabul qilingan edi. Shundan 
kelib chiqib, kuni kecha mamlakatimizda faoliyat yuritayotgan siyosiy partiyalarning 
yig‘ilishlari bo‘lib o‘tdi.

Jarayon

Xonobod shahrida “Dunyo sadolari” II xalqaro milliy estrada san’ati festivali boshlandi.

Muloqot chog‘ida delegatsiya a’zolariga 
“O‘zbekiston – 2030” strategiyasida belgilangan 
ustuvor vazifalar, uning doirasida mamlakatimizda 
amalga oshirilayotgan keng ko‘lamli islohotlar, 
shuningdek, Inson huquqlari sohasida O‘zbekiston 
Respublikasining xalqaro majburiyatlariga rioya 
etilishi bo‘yicha Parlament komissiyasining faoliyati 
haqida atroflicha ma’lumot berildi.

O‘z navbatida, S. Szyango iliq va do‘stona 
munosabat uchun minnatdorlik bildirib, so‘nggi 
yillarda Shavkat Mirziyoyev va Si Szinpinning qat’iy 
siyosiy irodasi tufayli O‘zbekiston va Xitoy o‘rtasida 
ikki tomonlama aloqalarning barcha yo‘nalishida 

INSON HUQUQLARI SOHASIDA AMALGA 
OSHIRILAYOTGAN ISLOHOTLAR E’TIROFI

o‘zaro munosabatlar faollashib, ko‘p tomonlama 
muloqotlar mustahkamlanib borayotganini qayd etdi.

O‘zbekiston Prezidentining joriy yil yanvar oyida 
Xitoy Xalq Respublikasiga davlat tashrifi chuqur 
ramziy ma’noga egaligini, uning davomida ikki 
mamlakat o‘rtasidagi munosabatlar har tomonlama 
strategik sheriklik darajasiga ko‘tarilganini ta’kidladi.

O‘zbekiston rahbari tashabbusi bilan mamlakatda 
inson huquq va erkinliklarini ta’minlash, fuqarolarning 
qonuniy manfaatlarini himoya qilish bo‘yicha 
o‘ziga xos tajriba shakllanganini, ayniqsa, yangi 
tahrirdagi Konstitutsiyada inson huquqlariga taalluqli 
konstitutsiyaviy normalar uch baravardan ortiq 
ko‘payganini e’tirof etdi.

Shuningdek, Xitoy jamiyati doimiy qo‘mitasi raisi 

o‘rinbosari amalga oshirilayotgan izchil islohotlar 
natijasida O‘zbekistonning siyosiy-huquqiy, ijtimoiy-
iqtisodiy qiyofasi tubdan o‘zgargani, inson, uning 
qadri va manfaatlarini ifoda etadigan mutlaq 
yangicha munosabatlar kirib kelganini yuqori 
baholadi.

Uning so‘zlariga ko‘ra O‘zbekistonda inson 
huquqlarini himoya qilish va ularga rioya etishni 
ta’minlash masalalari davlat siyosatining ustuvor 
yo‘nalishlaridan biri ekanligi diqqatga sazovor. 
Shuningdek, O‘zbekiston va Xitoyda inson 
huquqlarini himoya qilish sohasiga qaratilgan 
dasturlarning maqsad va vazifalari ham o‘xshash.

Samimiy va do‘stona ruhda o‘tgan uchrashuvda 
tomonlar inson huquqlarini ta’minlash sohasida 
o‘zaro hamkorlikni yanada rivojlantirishga kelishib 
oldi.

Uchrashuv do‘stona va konstruktiv ruhda o‘tdi.
“Xalq so‘zi”.

Kecha Oliy Majlis Qonunchilik palatasi Spikerining birinchi o‘rinbosari Akmal Saidov Inson 
huquqlarini o‘rganish bo‘yicha Xitoy jamiyati doimiy qo‘mitasi raisi o‘rinbosari S. Szyango 
boshchiligidagi delegatsiya a’zolari bilan uchrashdi.

Uchrashuv

BARCHA YUTUQ HAMDA MARRALARIMIZNING MUSTAHKAM ASOSI
TOTUVLIK VA HAMJIHATLIK –

Yunus Rajabiy nomidagi O‘zbek milliy musiqa san’ati institutining 139 nafar ilk bitiruvchisiga 
tantanali diplom topshirish marosimi bo‘lib o‘tdi.

Olga KARIMOVA, 
Irrigatsiya va suv muammolari 
ilmiy-tadqiqot institutining 
Qoraqalpog‘iston mintaqaviy 
markazi laboratoriya mudiri:
– Turkmanistonda tug‘ilganman, 

millatim tatar. Qoraqalpoq davlat 
universitetida o‘qiyotgan kezlarim 
do‘stlarimning “tuzi bosim” (non-
tuzini tatiganlar ketishni xohlamay 
qoladi ma’nosida) degan iborasini 
ko‘p eshitardim. Uning ma’nosini 
keyinchalik chuqur angladim. 
Gap shundaki, o‘qishni tugatgach 
Nukusda ish boshladim va shu yurt 
bilan taqdirim bog‘landi. Qoraqalpoq 
millatiga mansub yigit bilan turmush 
qurib, uch nafar farzandni kamolga 
yetkazdik. 

Dilfuzaxon SOBIROVA
(Andijon viloyati):
– Men yurtimizning eng chekka 

hududlaridan biri – Qo‘rg‘ontepa 
tumanida yashayman. Uyimdan 
qo‘shni Qirg‘iz Respublikasining 
Qorasuv tumani shundoq ko‘rinib 
turadi. Shuning uchun bu ikki 
manzilda yashovchi lar  azal -
azaldan qarindosh, quda-anda 
bo‘lib ketgan. Biroq orada shunday 
davrlar bo‘ldiki, chegaralar yopildi, 
qo‘shnichi l ik aloqalari  uzi ldi . 
Bordi-keldi tugul, salom-alik ham 
qilolmay qoldik. Eng achinarlisi, 
dafn marosimlarida bir-birimizga 
hamdardlik bildirishga ham imkon 
topolmadik. Turl i  muammolar 
tufayli ikki davlatda yashovchi 
ota-bolalar ham yuz ko‘risholmay 
qolgandi.

Shukrki, berkitilgan darvozalar 
davlat imiz rahbar in ing sa’y-
harakati bilan qayta ochildi. Hozirgi 
kunda Andijon viloyatining o‘zida 
4 ta o‘tkazish punkti faoliyat 
ko‘rsatmoqda. Endi kunning istalgan 
paytida qarindoshlarni yo‘qlab 
borish imkoniyati bor. O‘tgan oyda 

Davlatnazar RAJABOV,
Xorazm viloyatidagi O‘zbek – 
turkman do‘stlik jamiyati raisi, 
“Do‘stlik” ordeni sohibi:
– O‘zbek va turkman xalqlari 

azaldan bir daryodan suv ichib, 
tinch-totuv, ahil-inoq umrguzaronlik 
qilgan. Xalqlarimizni yagona tarix, 
mushtarak madaniyat va qadriyatlar, 
o‘xshash til va urf-odatlar birlashtirib 
turadi.

Xorazm viloyatida istiqomat 
qilayotgan o‘n ming nafarga yaqin 
turkmanlarning boshqa millat va elat 
vakillari singari munosib turmush 
kechirishi, milliy qadriyatlarini asrab-
avaylashi va rivojlantirishi uchun 
teng sharoit yaratilgan.

O‘zbek – turkman do‘stlik jamiyati 
vohada tashkil etilayotgan bayram 
tadbirlari, festivallar va ko‘rik-
tanlovlarda faol qatnashib keladi. 
Prezidentimiz tashabbusi bilan 
Urganch tumanidagi “Ulli hovli” 
tarixiy majmuasi yonida O‘zbek – 
turkman do‘stlik uyi barpo etilib, 
ulug‘ turkman shoiri Maxtumquli 
Firog‘iyning haykali qad rostladi. 

G‘ayrat VALIQULOV
(Termiz tumani):
– Ilgari ko‘pqavatli uyda turardik. 

O‘g‘limizni uylantirgandan so‘ng 
oilamiz kengayib, o‘tgan yili kvartirani 
hovliga almashtirdik. Hovlining gashti 
bo‘lak, kechki mahal qo‘ni-qo‘shnilar 
bilan gurung qiziydi. Har kuni bir 
mahalda yig‘ilamiz. Ishonasizmi, 
yaq indag ina b i ld im –  kunda 
muloqotda bo‘ladigan qo‘shnilarim 
orasida qozoq, turkman, tatar, rus 
millatiga mansublari ham bor ekan. 
Agar o‘zlari aytmasa, hatto ularning 
tashqi ko‘rinishidan ham millatini 
ajratolmaysiz. Albatta, bu ko‘p millatli 
O‘zbekiston fuqarolari et-tirnoq bo‘lib 
jipslashib ketganidan dalolat.

O‘zbekistonning buyukligi ham 
shunda. Jamiyatimizda millatlar aro 
totuvlik va bag‘rikenglik ta’minlangan. 
Do‘stlik muhiti va qalblarimizda ko‘p 
millatli katta yagona oila tuyg‘usi 
mustahkamlangan.

Millatim tojik bo‘lsa-da, ona yurtim, 
ota makonim – O‘zbekiston. Men, 
mana shu buyuk allomalar diyori, 

Larisa NI,
Namangan viloyati koreys 

milliy madaniy markazi rahbari, 
“Shuhrat” medali sohibi:

– Namanganda ikki ming nafarga 
yaqin koreyslar umrguzaronlik qiladi. 
Viloyatda tashkil etilgan Koreys 
milliy madaniy markazi ular o‘rtasida 
baynalmilal tarbiyani mustahkamlash, 
qadriyatlar davomiyligini ta’minlash 
yo‘lida izchil faoliyat olib bormoqda.

K o r e y s l a r  m e h m o n d o ‘ s t 
Namangan zaminida bundan qariyb 
sakson yil avval qo‘nim topgani, 
mahalliy aholi bilan tezda dillashib, 
yaqin do‘st-birodar bo‘lib ketganini 
keksa avlod vakillari yaxshi eslashadi. 
O‘tgan vaqtda ular orasidan yetishib 
chiqqan qator fidoyi insonlarning 
yur t  taraqqiyot idagi  samaral i 
mehnati ham minnatdorlik bilan 
tilga olinadi. Markazimiz tomonidan 
koreys xalqi bayramlari va boshqa 
an’analari boqiyligini ta’minlash 
borasida amalga oshirilayotgan keng 
miqyosdagi ishlar yoshlar tarbiyasi, 

Sevil BALAYEVA,
Navoiy viloyati ozarbayjon 
milliy madaniy markazi 
rahbari, “Do‘stlik” ordeni 
sohibi:
– O‘zbek va ozarbayjon 

xalqlarining qardoshlik rishtalari 
uzoq tarixga ega. Birgina adabiy 
aloqalarni oladigan bo‘lsak, 
“Nizomiy panjasiga panja urgan” 
Alisher Navoiy she’riyatining 
adabiy an’analari Ozarbayjon 
shoir lar i  uchun bir  necha 
asrdan buyon ilhom manbai 
bo‘lib kelmoqda. Men, ozar 
qizi hazrat Navoiy nomi bilan 
ataluvchi shaharda istiqomat 
qilayotganimdan, shu mamlakat 
fuqarosi ekanimdan faxrlanaman.

K e y i n g i  y i l l a r d a 
O‘zbekiston va Ozarbayjon 
davlatlarining chinakam bir-
biriga yaqinlashgani o‘zaro 
yelkadoshlikda yangi davrni 
b o s h l a b  b e r d i ,  d e s a k , 
adashmaymiz. Bu yurtimizda 
hamjihatlik, millatlararo totuvlikni 
ta’minlash, har bir shaxsga 
millati va diniy e’tiqodidan 
qat’i nazar teng huquq va 
imkoniyatlar yaratish, yosh 
avlodni milliy va umuminsoniy 
qadriyatlarga hurmat, Vatanga 
muhabbat ruhida tarbiyalash 
davlat siyosatining muhim 
yo‘nalishlaridan biriga aylangani 
samarasidir.

Navoiy viloyatida 70 dan 
ortiq millat va elat vakillari 
istiqomat qilib, o‘ndan ortiq milliy 
madaniy markazlar faoliyati 
yo‘lga qo‘yilgan. Men rahbarlik 
qilayotgan ozarbayjon milliy 
madaniy markazi shulardan biri 
hisoblanib, milliy bag‘rikenglikni 
targ‘ib etish, xalqimiz qadriyat, 
urf-odat va an’analarini asrab-
avaylash, keyingi avlodga 
yetkazish, farzandlarimizni 
yoshl ig idan barcha mi l la t 
vak i l lar iga hurmat  ruhida 
tarbiyalash, asl ildizi bir xalqlar 
ekanimizni uqtirib borish ustuvor 
vazifalarimiz hisoblanadi.

Adolatxon RAHMONOVA,
Andijon viloyati uyg‘ur milliy madaniy 
markazi rahbari, “Do‘stlik” ordeni va 
“Xalqlar do‘stligi” ko‘krak nishoni 
sohibi:
– Har gal xorijga sayohat qilganimda, 

“mehmonda bo‘lish yaxshi, uyda esa undan 
ham yaxshi”, iborasini eslayman. Boisi 
nari borsa uch kundan keyin O‘zbekistonni 
sog‘inaman! Ayni paytda ham Turkiya 
davlatidaman. Oilam bilan sayohatga keldik. 
Yaqinlarim bi lan uchrashdim, ko‘rkam 
manzillarga sayohat qilmoqdaman. Vaqtim 
qanchalar chog‘ o‘tmasin, bir xayolim uyimda 
qolgan. Bu – Vatan sog‘inchi, albatta! Biz 
qayerda bo‘lmaylik, baribir, ona yurtimizni 
qo‘msayveramiz, unga talpinamiz.

KO‘P MILLATLI OILALAR
Hozirgi kunda katta o‘g‘lim 

ol iy  o ‘quv yurt in i  tamomlab 
aspiranturada, qizim magistraturada 
ilmiy ishlarini davom ettirayotgan 
bo‘lsa, kenja farzandimiz – talaba.

Shu o‘rinda o‘zim yashayotgan 
Qoraqalpog‘iston Respublikasida 80 
dan ortiq millat va elat vakillari ahil-
inoq umrguzaronlik qilayotganini 
mamnuniyat bilan e’tirof etishni 
istardim. Qoraqalpog‘istonda bir 
oilada bir necha millat vakillari 
yashaydigan, ular ajralmas bir 
butunlikka aylangan faktlar juda 
ko‘p. Masalan, bizning oilamizni 
ham “xalqlar do‘stligi” oilasi deyish 
mumkin. Farzandlarimning otasi 
qoraqalpoq bo‘lsa, buvisi rus, 
onasi tatar. Xullas, bizning oilamiz 

kabi qoraqalpoq, o‘zbek, turkman, 
qozoq, rus va boshqa mil lat 
vakillaridan iborat, chin ma’noda, 
xalqlar do‘stligi oilalari juda ko‘p.

Bugun qaysi  mi l la t  vaki l i 
bo‘lmasin, Vatanimiz taraqqiyoti, 
keng ko ‘ laml i  bunyodkor l i k 
ishlariga munosib hissa qo‘shib 
kelayotganiga guvoh bo‘lamiz. 
Jumladan, o‘zim ham mana 25 
yildan oshibdiki, Qoraqalpog‘istonda 
suv muammolari ilmiy-tadqiqot 
ishlarida qatnashib kelaman. 
Bu borada qilgan mehnatlarimiz 
yuqori baholanib, o‘tgan yi l i 
Qoraqalpog‘iston Respublikasi 
Jo‘qorg‘i Kengesi Prezidiumining 
qaroriga muvofiq “Vatan pidayisi” 
ko‘krak nishoni bilan taqdirlandim.

OBOD YO‘LLAR KO‘NGILLARNI 
BIRLASHTIRADI

qo‘shni ayollar bilan birgalikda 
O‘sh viloyatiga sayohat uyushtirdik. 
Mana shunday qulaylik yaratib 
bergani uchun har ikkala mamlakat 
rahbarlarini duo qildik.

Yaqinda televizorda ko‘r ib 
qoldim. Xo‘jaobod tumanidagi 
“Do‘stlik” bojxona postidan bir 
sutkada o‘rtacha 25 ming nafar 
aholi harakatlanar, 200 dan 800 
tagacha transport vositalari o‘tar 
ekan. Shu ma’lumotni eshitgach, 
o‘zbek – qirg‘iz xalqining do‘stona 
munosabatlari, haqiqatan ham, 
yuqori darajada ekaniga amin 
bo‘ldim. Buyog‘ini so‘rasangiz, 
ikki davlatni o‘zaro tutashtiruvchi 
yo‘l ko‘ngillarni ham birlashtirar 
ekan. Qirg‘iz Respublikasidagi 
Aravon qishlog‘ida yashovchi 
o i la bi lan quda bo‘ lyapmiz. 
Nasib etsa, mamlakatimizning 
mustaqilligi bayrami arafasida to‘y 
qilamiz. Ikki xalqning bordi-keldi 
munosabatlariyu quda-andachiligi 
qayta ildiz ota boshladi. Shunday 
sharoitlar, ko‘ngillarni birlashtirgan 
obod yo‘llar uchun Yurtboshimizga 
rahmat aytaman!

BIRDAMLIGIMIZ 
IFODASI

NIMAGA ERISHGAN BO‘LSAM, 
BARI SHU YURT TUFAYLI!

qadimiy va tabarruk zaminda tug‘ilib 
o‘sganimdan, unga farzandlik mehri 
bilan bog‘langanimdan hamisha 
faxrlanaman.

Hayotimda nimaga erishgan 
bo‘lsam, bari shu yurt tufayli. 
Harbiylikdan nafaqaga chiqqanman. 
Faoliyatim davomida shu mamlakat 
farzandi sifatida vijdonan xizmat 
q i l ib  kam bo ‘ lmadim.  Bugun 
turmushimiz obod, hayotimiz farovon. 
Sarhadlarimiz ishonchli qo‘llarda, 
yurtimiz osuda. Tinch o‘lkaning 
fuqarolari orzu-havaslar, yangi-yangi 
g‘oyalar, intilishlar bilan yashaydi.

Shundan bo‘ lsa kerak, har 
kun im izn i  b i r  yang i l i k  b i l an 
kutib olamiz. Buning zamirida 
O‘zbekistonda yashovchi millatlarning 
tili, urf-odati va an’analariga hurmat 
bilan munosabatda bo‘lib, ularni 
rivojlantirish uchun shart-sharoitlar 
yaratilgani, bunga javoban millatidan 
qat’i nazar, shu zamin uchun hatto 
jonini ham fido qilishga tayyor 
vatanparvar fuqarolarining istiqlolga 
sadoqati, mashaqqatli mehnati yotadi.

YAGONA MAQSAD YO‘LIDA
ularda Vatanga, istiqlol g‘oyalariga 
sadoqatni mustahkamlashda muhim 
omil bo‘lmoqda.

Xuddi o‘zbeklardagi singari 
koreyslarda ham mehr-muruvvat, 
o q i b a t  f a z i l a t l a r i  u s t u v o r 
qadriyatlardan. Masalan, har yili 
mi l l iy bayramimiz – “Sol lar”ni 
nishonlash chog‘ida kam ta’minlangan 
oilalar, ijtimoiy himoyaga muhtoj 
fuqarolarga oziq-ovqat va kundalik 
ehtiyoj mollaridan iborat hadyalar 
uyushtiriladi. “New hope” reabilitatsiya 
m a r k a z i  b i l a n  h a m k o r l i k d a 
qariyalar va jismoniy imkoniyati 
cheklangan shaxslarga maxsus 
aravacha, nogironlar tayog‘i, boshqa 
ortopediya asboblari tuhfa qilishni 
yo‘lga qo‘yganmiz. Bu ishlarning 
barchasi jonajon O‘zbekistonimizda 
barcha millat va elatlar vakillarining 
bir oila farzandlari singari hayot 
kechirishi uchun yetarl i  shart-
sharoitlar yaratilgani, inson qadri, 
un ing manfaat lar i  us tuvor l ig i 
ta’minlanayotgani sharofatidir.

VATANIMIZ – OLTIN BESHIGIMIZ
Men Paxtaobod tumanidagi  Uyg‘ur 

qishlog‘ida tug‘ilib, kamol topdim. Mana shu 
manzildagi har bir o‘zgarishda hissam borligidan 
mamnunman. Ayniqsa, viloyat uyg‘ur milliy 
madaniy markazi faoliyatida juda ko‘plab ijobiy 
natijalarga erishmoqdamiz.

Andijon viloyatida uyg‘ur millatiga mansub 
aholi juda ko‘p. Hozirda ular soni 30 mingdan 
oshadi. Boshqa millat vakillari bilan barchamiz 
birdek, bir oila farzandlaridek, ahil-inoq yashaymiz. 
Millatdoshlarimiz asosan Paxtaobod tumanining 
Uyg‘urobod, Shahrixon tumanining Do‘lan, 
Oltinko‘l tumanining Uyg‘ur, Asaka tumanining 
Axtachi mahallalarida hamda Andijon shahrida 
istiqomat qilgani bois ushbu manzillarda madaniy-
ma’rifiy tadbirlar o‘tkazib, qadriyatlarimiz, 
an’analarimiz bardavomligini ta’minlab kelyapmiz.

Kons t i t u t s i yamizn ing  4 -moddas ida 
“O‘zbekiston Respublikasi o‘z hududida 
istiqomat qiluvchi millat va elatlarning tillari, 
urf-odatlari va an’analari hurmat qilinishini 
ta’minlaydi, ularning rivojlanishi uchun 
sharoit yaratadi”, deb belgilab qo‘yilgan. Bu 
esa yurtimizda yashayotgan barcha millat 
vakillarining teng huquqli ekani bilan bir 
qatorda milliy-madaniy shaklini saqlashga, 
keyingi avlodga meros qoldirishiga ham asos 
yaratadi.

Qisqacha aytganda, O‘zbekiston biz uchun 
oltin beshikdir! Biz uning bag‘rida kamol topdik, 
Vatan tuyg‘usini his etdik. Bizning uyimiz 
shu yurt! Shunday ekan, uni jon dilimiz bilan 
sevamiz.

“Xalq so‘zi”.

TOMIRLARI TUTASH, 
YURAGI YAQIN

Bugungi kunda ushbu maskandan 
mahalliy va xorijiy sayyohlarning 
qadami uzi lmaydi. Majmuada 
tashk i l  e t i lgan kutubxonada 
o‘zbek va turkman adiblarining 
eng nodir asarlari jamlangan. 
Qayta ta’mirlangan “Ulli hovli” 
tarixiy majmuasi turkmanlarning 
yashash tarzi, tarixi va buguni 
bilan tanishish imkonini beradi. 
Majmuada o‘tkazilayotgan turli 
festival va ko‘rgazmalar orqali 
viloyatning turizm salohiyati keng 
targ‘ib qilinmoqda. 

Viloyatda o‘zbek va turkman 
xalqlari o‘rtasidagi do‘stlik, hamkorlik 
aloqalarini mustahkamlashga xizmat 
qiladigan yana bir yirik loyiha amalga 
oshirilmoqda. Shovot tumanining 
chegara hududida O‘zbekiston – 
Turkmaniston erkin savdo zonasi 
barpo et i lyapt i .  Ushbu erkin 
savdo hududida O‘zbekiston va 
Turkmanistonda ishlab chiqarilgan 
mahsulotlar bilan savdo qilish, 
bojxona, soliq, bank, sertifikatlash 
xizmatlaridan foydalanish mumkin 
bo‘ladi.

Albina KARIMOVA,
Farg‘ona viloyati tatar milliy 

madaniy markazi rahbari:
– Farg‘ona shahridagi muhtasham 

“Do‘stlik uyi”da viloyat tatar milliy 
madaniy markazi uchun barcha 
zamonaviy sharoitlar yaratilgan 
bo‘lib, bu yerda ashula va raqs 
ansambllari, milliy hunarmandchilik, 
san’at to‘garaklari faoliyat ko‘rsatadi.

Madaniyat markazi qoshida faxriy 
san’atkorlardan iborat “Kublyaga” 
klubi tashkil etilgan. Har shanba 
klub a’zolari ishtirokida ta’lim va 
madaniyat muassasalari, mehnat 
jamoalarida turli uchrashuvlar, 
bayram tadbirlari uyushtiriladi. Milliy 
qadriyat va an’analarimiz targ‘ib 
etiladi. Faollarimiz homiyligida 
muntazam ravishda yolg‘iz keksalar, 
bemorlarga yordam ko‘rsatiladi.

Shu yilning bahorida Tataristonda 

ORZULARIMIZ 
MUSHTARAK

joylashgan butun dunyo tatarlari 
kengashi yordamida Farg‘ona 
shahridagi monomarkazda yoshlarni 
kasb-hunarga o‘rgatish maqsadida 
Rossiyadan taklif etilgan mashhur 
oshpaz la r  maho ra t  da rs l a r i 
o‘tishdi. Farg‘ona san’at maktabida 
poytaxtdan va Tatar is tondan 
kelgan mashhur san’atkorlar bir 
hafta mobaynida yoshlarga musiqiy 
saboqlar berdi.

May oyida milliy bayramimiz – 
“Sabantuy” katta tantana sifatida 
nishonlanib, Farg‘ona vodiysi, qo‘shni 
Qirg‘izistondan ham mehmonlar 
qatnashdi. Bayram dasturlar i , 
do‘stona muloqotlarda orzu va 
maqsadlarimiz mushtarak ekani, 
shu bois yurt ravnaqi, xalqlarimiz 
tinchligi, farovonligi yo‘lidagi ezgu 
sa’y-harakatlarda barcha birdek faol, 
fidoyi bo‘lishi zarurligi ta’kidlandi.

Sulton MAMATQOBILOV
(Sardoba tumani):
– Ota-bobolarimiz Mirzacho‘lni 

o ‘z lasht i r ish y i l lar ida Zomin 
tog‘laridagi qishloqdan kelishgan va 
shu yerda muqim yashab qolishgan. 
O‘shanda bu yerlarga boshqa 
hududlardan ham ko‘plab odamlar 
ko‘chib kelgan. Shu bois chekka 
hudud bo‘lsa-da, mahallamizda 
ham turli millat va elat vakillari 
istiqomat qiladi. Ya’ni barchasi ayni 
cho‘lni obod qilish yillarida kelganlar 
va ularning avlodlari hisoblanadi. 
Birgina bizning qishloq emas, 
atrofda yashayotgan borki, qaysi 
millatga mansub bo‘lmasin, bir-biri 
bilan qadrdon vatandosh sifatida 
ahil-inoq. Bir oila farzandlari kabi 
o‘zaro hamjihat, mehr-oqibatli. 
Demoqch imank i ,  mana shu 
kichik mahallamiz misolida ham 
mamlakatimizda xalqlar do‘stligi 
eng bebaho qadriyat ekanini ko‘rish 
mumkin.

Men ana shunday havas 
qilsa arzigulik do‘stona muhitda 

BEBAHO QADRIYAT
o‘sib ulg‘aydim. Mahallamizda 
biz kabi qirg‘iz millatiga mansub 
oila a’zolari ko‘pchilik. Har bir 
oilada qirg‘iz milliy an’analari, urf-
odatlari asrab-avaylanib, avlodlarga 
yetkazib kelinmoqda. Ayni bizning 
hududda tashkil qilingan va uzoq 
yillardan buyon faoliyat yuritib 
kelayotgan “Janjanay” ansamblini 
esa mamlakatimizdagina emas, 
qo‘shni davlatlarda ham yaxshi 
bilishadi. Ansambl jamoasi qirg‘iz 
folklor-etnografik san’ati, musiqasini 
targ‘ib qilish, asrab-avaylash va 
rivojlantirishga katta hissa qo‘shib 
kelayotir.

O‘zim ham yaqinda Guliston 
davlat universitetini tugatib, san’at 
sohasida faol iyat boshladim. 
O ‘z  o ld imga ko ‘p lab  xayr l i 
maqsadlar qo‘yganman. Ulardan 
eng asosiysi, mamlakatimizda 
yashayotgan ko‘plab mi l latu 
elatlarning hamjihatligi va do‘stligini 
madh et ish hamda ana shu 
bebaho qadriyatimizni yanada 
rivojlantirishda faol ishtirok etishdir.


